
ਕੈਨੇ ਡਾ ਦੇ ਓਂਟਾਰੀਓ ਸੂਬੇ ਦੇ ਨਿਆਗਰਾ ਫਾਲਜ਼ ਅਤੇ ਆਸਪਾਸ ਦੇ ਖੇਤਰਾਂ
ਵਿੱਚ ਸੂਰਜ ਗ੍ਰਹਿਣ ਦੇਖਣ ਲਈ ਲਗਭਗ 10 ਲੱਖ ਲੋਕਾਂ ਦੇ ਆਉਣ ਦੀ
ਉਮੀਦ ਹੈ। 8 ਅਪ੍ਰੈਲ ਨੂੰ ਪੂਰਨ ਸੂਰਜ ਗ੍ਰਹਿਣ ਹੈ। ਅਜਿਹੇ 'ਚ ਹੋਟਲਾਂ 'ਚ
ਕਮਰਿਆਂ ਦੀ ਬੁਕਿੰਗ ਵੀ ਵੱਧ ਗਈ ਹੈ। ਇੱਕ ਰਾਤ ਦਾ ਪ੍ਰਤੀ ਵਿਅਕਤੀ
ਕਿਰਾਇਆ 1600 ਕੈਨੇ ਡੀਅਨ ਡਾਲਰ (ਕਰੀਬ 98 ਹਜ਼ਾਰ ਰੁਪਏ) ਤੱਕ
ਪਹੁੰਚ ਗਿਆ ਹੈ। ਨਿਊਯਾਰਕ ਤੋਂ ਨਿਆਗਰਾ ਫਾਲਜ਼ ਤੱਕ ਵਿੰਟੇਜ ਟਰੇਨ ਦਾ
ਪ੍ਰਬੰਧ ਕੀਤਾ ਗਿਆ ਹੈ, ਜਿਸ ਦੀ ਪ੍ਰਤੀ ਵਿਅਕਤੀ ਟਿਕਟ 4000
ਕੈਨੇ ਡੀਅਨ ਡਾਲਰ (ਲਗਭਗ 2.4 ਲੱਖ ਰੁਪਏ) ਹੈ। ਲੋਕ ਨਾ ਸਿਰਫ ਸੂਰਜ
ਗ੍ਰਹਿਣ ਦੇਖਣ ਆਉਣਗੇ, ਸਗੋਂ ਨਿਆਗਰਾ ਫਾਲਜ਼ ਅਤੇ ਹੋਰ ਨੇ ੜਲੇ ਸੈਰ-
ਸਪਾਟਾ ਸਥਾਨਾਂ 'ਤੇ ਵੀ ਜਾਣਗੇ। ਗ੍ਰਹਿਣ ਦੌਰਾਨ ਨਿਆਗਰਾ ਫਾਲਜ਼ ਨੂੰ
ਦੇਖਣ ਲਈ ਕਈ ਸੈਲਾਨੀ ਵੀ ਉਤਸ਼ਾਹਿਤ ਹਨ। ਬਹੁਤ ਸਾਰੇ ਲੋਕ ਕੈਨੇ ਡਾ
ਵਿੱਚ ਕਿਸੇ ਹੋਰ ਸੂਬੇ ਤੋਂ ਹਜ਼ਾਰਾਂ ਕਿਲੋਮੀਟਰ ਡ੍ਰਾਈਵ ਕਰਨ ਦੀ ਯੋਜਨਾ ਬਣਾ
ਰਹੇ ਹਨ। ਕੈਨੇ ਡਾ ਲਈ ਇਹ 1979 ਤੋਂ ਬਾਅਦ ਪਹਿਲਾ ਸੂਰਜ ਗ੍ਰਹਿਣ ਹੈ।
ਅਗਲਾ ਸੂਰਜ ਗ੍ਰਹਿਣ 2044 ਵਿੱਚ ਹੋਵੇਗਾ। ਸੂਰਜ ਗ੍ਰਹਿਣ ਕਾਰਨ ਕੈਨੇ ਡਾ
ਦੇ ਸੈਰ-ਸਪਾਟਾ ਉਦਯੋਗ ਵਿੱਚ ਤੇਜ਼ੀ ਆਉਣ ਦੀ ਉਮੀਦ ਹੈ।

ਨਿਆਗਰਾ ਫਾਲਜ਼ 'ਤੇ ਸੂਰਜ ਗ੍ਰਹਿਣ ਦਾ ਨਜ਼ਾਰਾ, 10 ਲੱਖ ਲੋਕਾਂ ਦੇ ਆਉਣ ਦੀ ਉਮੀਦ

ਅੰਤਰਰਾਸ਼ਟਰੀ ਵਿਦਿਆਰਥੀਆਂ ਲਈ ਕੈਨੇ ਡਾ ਨੇ
ਪੋਸਟ ਗ੍ਰੈਜੁਏਸ਼ਨ ਵਰਕ ਪਰਮਿਟ ਦੇ ਬਦਲੇ ਨਿਯਮ

ਕੈਨੇ ਡਾ ਨੇ  ਅੰਤਰਰਾਸ਼ਟਰੀ ਵਿਦਿਆਰਥੀਆਂ ਲਈ ਆਪਣੇ ਪੋਸਟ-ਗ੍ਰੈਜੂਏਸ਼ਨ ਵਰਕ ਪਰਮਿਟ (PGWP) ਨਿਯਮਾਂ ਨੂੰ ਬਦਲ ਦਿੱਤਾ ਹੈ। ਨਵੇਂ ਨਿਯਮ ਮੁਤਾਬਕ ਜਿਹੜੇ ਵਿਦਿਆਰਥੀ ਦੋ
ਸਾਲਾਂ ਤੋਂ ਘੱਟ ਸਮੇਂ ਵਿੱਚ ਮਾਸਟਰ ਡਿਗਰੀ ਪ੍ਰੋਗਰਾਮ ਨੂੰ ਪੂਰਾ ਕਰ ਚੁੱਕੇ ਹਨ, ਉਹ ਹੁਣ 3-ਸਾਲ ਦੇ PGWP ਲਈ ਯੋਗ ਹੋਣਗੇ ਬਸ਼ਰਤੇ ਉਹ ਹੋਰ ਸਾਰੇ ਯੋਗਤਾ ਮਾਪਦੰਡਾਂ ਨੂੰ ਪੂਰਾ
ਕਰਦੇ ਹੋਣ। ਹਾਲਾਂਕਿ 1 ਸਤੰਬਰ 2024 ਤੋਂ ਕੋਰਸ ਲਾਇਸੈਂਸਿੰਗ ਐਗਰੀਮੈਂਟ ਪ੍ਰੋਗਰਾਮਾਂ ਵਿੱਚ ਦਾਖਲ ਹੋਏ ਵਿਦਿਆਰਥੀ ਹੁਣ PGWP ਲਈ ਯੋਗ ਨਹੀਂ ਹੋਣਗੇ। ਇਸ ਤੋਂ ਇਲਾਵਾ
ਿਡਸਟੈੈਂਂਸ ਸਿੱਖਿਆ ਅਤੇ PGWP ਵੈਧਤਾ ਲਈ ਵਿਸ਼ੇਸ਼ ਉਪਾਅ 31 ਅਗਸਤ, 2024 ਤੱਕ ਵਧਾ ਦਿੱਤੇ ਗਏ ਹਨ।ਤੁਹਾਡੀ ਜਾਣਕਾਰੀ ਲਈ ਦੱਸ ਦਈਏ ਕਿ ਪੋਸਟ-ਗ੍ਰੈਜੂਏਸ਼ਨ
ਵਰਕ ਪਰਮਿਟ (PGWP) ਇੱਕ ਓਪਨ ਵਰਕ ਪਰਮਿਟ ਹੈ, ਜੋ ਵਿਦੇਸ਼ੀ ਵਿਦਿਆਰਥੀਆਂ ਨੂੰ ਕੈਨੇ ਡਾ ਵਿੱਚ ਆਪਣੀ ਪੜ੍ਹਾਈ ਪੂਰੀ ਕਰਨ ਤੋਂ ਬਾਅਦ ਦਿੱਤਾ ਜਾਂਦਾ ਹੈ। ਜਿਨ੍ਹਾਂ ਕੋਲ
PGWP ਹੈ, ਉਹ ਕੈਨੇ ਡਾ ਵਿੱਚ ਕਿਤੇ ਵੀ, ਕਿਸੇ ਵੀ ਰੁਜ਼ਗਾਰਦਾਤਾ ਲਈ ਜਿੰਨੇ  ਵੀ ਘੰਟੇ ਚਾਹੁਣ, ਕੰਮ ਕਰਨ ਲਈ ਸੁਤੰਤਰ ਹਨ।

 ਵਿਦਿਆਰਥੀ ਦੀ PGWP ਸੀਮਾ ਉਸ ਦੇ ਅਧਿਐਨ ਪ੍ਰੋਗਰਾਮ ਦੇ ਪੱਧਰ ਅਤੇ ਮਿਆਦ ਦੇ ਨਾਲ-ਨਾਲ
ਉਸ ਦੇ ਪਾਸਪੋਰਟ ਦੀ ਮਿਆਦ ਪੁੱਗਣ ਦੀ ਮਿਤੀ 'ਤੇ ਨਿਰਭਰ ਕਰਦੀ ਹੈ। ਜੇਕਰ ਵਿਦਿਆਰਥੀ ਨੇ  ਕਿਸੇ
ਮਨੋ ਨੀਤ ਲਰਨਿੰ ਗ ਇੰਸਟੀਚਿਊਸ਼ਨ (DLI) ਤੋਂ ਗ੍ਰੈਜੂਏਸ਼ਨ ਕੀਤੀ ਹੈ ਅਤੇ ਕੰਮ ਕਰਨ ਲਈ ਅਸਥਾਈ
ਤੌਰ 'ਤੇ ਕੈਨੇ ਡਾ ਵਿੱਚ ਰਹਿਣਾ ਚਾਹੁੰਦਾ ਹੈ, ਤਾਂ ਉਹ PGWP ਲਈ ਯੋਗ ਹੋ ਸਕਦਾ ਹੈ। DLI
ਅੰਤਰਰਾਸ਼ਟਰੀ ਵਿਦਿਆਰਥੀਆਂ ਦੀ ਮੇਜ਼ਬਾਨੀ ਕਰਨ ਲਈ ਕੈਨੇ ਡਾ ਵਿੱਚ ਇੱਕ ਸੂਬਾਈ ਜਾਂ ਖੇਤਰੀ
ਸਰਕਾਰ ਦੁਆਰਾ ਪ੍ਰਵਾਨਿਤ ਸਕੂਲ ਹੈ।PGWP ਯੋਗ ਮਨੋ ਨੀਤ ਵਿਦਿਅਕ ਸੰਸਥਾਵਾਂ ਵਿੱਚ ਘੱਟੋ-ਘੱਟ ਦੋ
ਸਾਲਾਂ ਦੀ ਮਿਆਦ ਦੇ ਪ੍ਰੋਗਰਾਮਾਂ ਦੇ ਗ੍ਰੈਜੂਏਟ 3-ਸਾਲ PGWP ਲਈ ਯੋਗ ਹਨ, ਨਾਲ ਹੀ 2 ਸਾਲ ਤੋਂ
ਘੱਟ ਮਿਆਦ ਦੇ ਮਾਸਟਰ ਡਿਗਰੀ ਪ੍ਰੋਗਰਾਮਾਂ ਦੇ ਗ੍ਰੈਜੂਏਟ ਵੀ ਯੋਗ ਹਨ।ਜੇਕਰ ਵਿਦਿਆਰਥੀ ਦਾ
ਪ੍ਰੋਗਰਾਮ 8 ਮਹੀਨਿਆਂ ਤੋਂ ਘੱਟ ਸੀ (ਜਾਂ ਕਿਊਬਿਕ ਪ੍ਰਮਾਣ ਪੱਤਰਾਂ ਲਈ 900 ਘੰਟੇ) ਤਾਂ ਉਹ PGWP
ਲਈ ਯੋਗ ਨਹੀਂ ਹੈ। ਜੇਕਰ ਵਿਦਿਆਰਥੀ ਦਾ ਪ੍ਰੋਗਰਾਮ ਘੱਟੋ-ਘੱਟ 8 ਮਹੀਨੇ  (ਜਾਂ ਕਿਊਬਿਕ ਪ੍ਰਮਾਣ
ਪੱਤਰਾਂ ਲਈ 900 ਘੰਟੇ) ਦਾ ਸੀ, ਤਾਂ ਉਹ 3-ਸਾਲ ਦੇ PGWP ਲਈ ਅਰਜ਼ੀ ਦੇ ਸਕਦਾ ਹੈ ਭਾਵੇਂ
ਉਸਦੀ ਮਾਸਟਰ ਡਿਗਰੀ ਦੀ ਮਿਆਦ 2 ਸਾਲ ਤੋਂ ਘੱਟ ਹੋਵੇ, ਬਸ਼ਰਤੇ ਉਹ ਹੋਰ ਸਾਰੀਆਂ ਯੋਗਤਾਵਾਂ
ਮਾਪਦੰਡਾਂ ਨੂੰ ਪੂਰਾ ਕਰਦਾ ਹੋਵੇ। 

ਅੰਤਰਰਾਸ਼ਟਰੀ ਵਿਦਿਆਰਥੀਆਂ ਲਈ
ਕੈਨੇ ਡਾ ਨੇ  ਪੋਸਟ ਗ੍ਰੈਜੁਏਸ਼ਨ ਵਰਕ

ਪਰਮਿਟ ਦੇ ਬਦਲੇ ਨਿਯਮ

ਕੈਨੇ ਡਾ ਚ ਲਾਪਤਾ ਪੰਜਾਬੀ ਮੁਟਿਆਰ ਦਾ ਮਾਮਲਾ; ਪੁਲਸ ਨੇ  ਜਤਾਇਆ ਕਤਲ ਦਾ ਖਦਸ਼ਾ
ਕੈਨੇ ਡਾ ਵਿਚ ਲਾਪਤਾ ਹੋਈ ਪੰਜਾਬੀ ਮੁਟਿਆਰ ਬਾਰੇ ਚਿੰਤਾਜਨਕ ਜਾਣਕਾਰੀ ਸਾਹਮਣੇ ਆਈ ਹੈ। ਇੱਥੇ ਪੰਜਾਬੀ ਮੁਟਿਆਰ
ਦਾ ਕਤਲ ਕੀਤੇ ਜਾਣ ਦਾ ਖਦਸਾ ਜਾਹਰ ਕੀਤਾ ਜਾ ਰਿਹਾ ਹੈ। 28 ਸਾਲ ਦੀ ਨਵਦੀਪ ਕੌਰ ਬੀਤੀ 23 ਫਰਵਰੀ ਤੋਂ ਲਾਪਤਾ
ਸੀ ਅਤੇ ਉਸ ਦੀ ਭਾਲ ਵਿਚ ਜੁਟੀ ਸਰੀ ਆਰ.ਸੀ.ਐਮ.ਪੀ. ਵੱਲੋਂ ਲੋਕਾਂ ਤੋਂ ਮਦਦ ਵੀ ਮੰਗੀ ਗਈ ਪਰ ਕੁਝ ਸਬੂਤ ਸਾਹਮਣੇ
ਆਉਣ ਮਗਰੋਂ ਇੰਟੈਗਰੇਟਿਡ ਹੌਮੀਸਾਈਡ ਇਨਵੈਸਟੀਗੇਸ਼ਨ ਟੀਮ (IHIT) ਨੇ  ਮਾਮਲਾ ਆਪਣੇ ਹੱਥਾਂ ਵਿਚ ਲੈ ਲਿਆ।
ਆਈ.ਐੱਚ.ਆਈ.ਟੀ. ਨੇ  ਇਕ ਬਿਆਨ ਜਾਰੀ ਕਰਦਿਆਂ ਕਿਹਾ ਕਿ ਸੰਭਾਵਤ ਤੌਰ ’ਤੇ ਨਵਦੀਪ ਕੌਰ ਦੀ ਹੱਤਿਆ ਕੀਤੀ
ਗਈ ਅਤੇ ਇਸ ਗੁੱਥੀ ਨੂੰ ਸੁਲਝਾਉਣ ਲਈ ਆਰ.ਸੀ.ਐਮ.ਪੀ., ਬੀ.ਸੀ. ਕੌਰੋਨਰਜ਼ ਸਰਵਿਸ ਅਤੇ ਫੌਰੈਂਸਿਕ ਟੀਮਾਂ ਦੀ
ਮਦਦ ਲਈ ਜਾ ਰਹੀ ਹੈ। ਜਾਂਚਕਰਤਾਵਾਂ ਨੇ  ਫਿਲਹਾਲ ਇਹ ਨਹੀਂ ਦੱਸਿਆ ਕਿ ਨਵਦੀਪ ਕੌਰ ਦੀ ਲਾਸ਼ ਮਿਲ ਚੁੱਕੀ ਹੈ ਜਾਂ
ਨਹੀਂ। ਨਵਦੀਪ ਕੌਰ ਨੂੰ ਆਖਰੀ ਵਾਰ 22 ਫਰਵਰੀ ਨੂੰ ਸਰੀ ਦੇ ਸਟ੍ਰਾਬਰੀ ਹਿਲ ਇਲਾਕੇ ਵਿਚ 78ਵੇਂ ਐਵੇਨਿਊ ਨੇ ੜੇ 123
ਸਟ੍ਰੀਟ ’ਤੇ ਦੇਖਿਆ ਗਿਆ। ਜਾਂਚਕਰਤਾ ਉਸ ਦੇ ਲਾਪਤਾ ਹੋਣ ਤੋਂ ਪਹਿਲਾਂ ਵਾਪਰੇ ਘਟਨਾਕ੍ਰਮ ਦਾ ਸਹੀ ਅੰਦਾਜ਼ਾ ਲਾਉਣ ਦਾ
ਯਤਨ ਕਰ ਰਹੇ ਹਨ ਤਾਂਕਿ ਬਿਲਕੁਲ ਸਹੀ ਨਤੀਜੇ ’ਤੇ ਪੁੱਜਿਆ ਜਾ ਸਕੇ। ਆਈ.ਐੱਚ.ਆਈ.ਟੀ. ਵੱਲੋਂ ਵੀ ਲੋਕਾਂ ਨੂੰ ਅਪੀਲ
ਕੀਤੀ ਗਈ ਹੈ ਕਿ ਬੀਤੇ ਸਮੇਂ ਦੌਰਾਨ ਕਿਸੇ ਦਾ ਨਵਦੀਪ ਕੌਰ ਨਾਲ ਕੋਈ ਸੰਪਰਕ ਹੋਇਆ ਹੋਵੇ ਜਾਂ ਕੋਈ ਹੋਰ ਜਾਣਕਾਰੀ
ਹੋਵੇ ਤਾਂ ਉਹ ਤੁਰੰਤ 1877 551 ਆਈ ਹਿਟ 4448 ’ਤੇ ਸੰਪਰਕ ਕਰੇ। 

 30-31 ਮਾਰਚ ਨੂੰ ਬੰਦ ਰਹਿਣਗੇ ਦੇਸ਼ ਦੇ ਇਸ ਸੂਬੇ ਦੇ ਪੈਟਰੋਲ ਪੰਪ, ਨਹੀਂ ਮਿਲੇਗਾ ਤੇਲ
ਦੇਸ਼ ਦੇ ਹਰਿਆਣਾ ਸੂਬੇ 'ਚ ਰਹਿਣ ਵਾਲੇ
ਲੋਕਾਂ ਲਈ ਬੁਰੀ ਖ਼ਬਰ ਸਾਹਮਣੇ ਆਈ ਹੈ।
30 ਅਤੇ 31 ਮਾਰਚ ਨੂੰ ਦੋ ਦਿਨ ਹਰਿਆਣਾ
ਦੇ ਸਾਰੇ ਜ਼ਿਲ੍ਹਿਆਂ ਵਿਚ ਪੈਟਰੋਲ ਪੰਪ ਬੰਦ
ਰਹਿਣਗੇ। ਸੂਬੇ ਭਰ 'ਚ 2 ਦਿਨਾਂ ਲਈ
ਪੈਟਰੋਲ-ਡੀਜ਼ਲ ਦੀ ਸਪਲਾਈ ਪੂਰੀ ਤਰ੍ਹਾਂ
ਬੰਦ ਰਹੇਗੀ। ਪੈਟਰੋਲੀਅਮ ਡੀਲਰਜ਼
ਐਸੋਸੀਏਸ਼ਨ ਦੇ ਮੈਂਬਰ 2 ਦਿਨ ਪੈਟਰੋਲ ਪੰਪ
ਬੰਦ ਕਰਕੇ ਪ੍ਰਦਰਸ਼ਨ ਕਰਨਗੇ। ਦੱਸ ਦੇਈਏ
ਕਿ ਅੰਬਾਲਾ ਵਿੱਚ ਪੈਟਰੋਲੀਅਮ ਡੀਲਰਜ਼
ਐਸੋਸੀਏਸ਼ਨ ਦੇ ਮੈਂਬਰਾਂ ਵਲੋਂ ਬੀਤੇ ਦਿਨ
ਮੀਟਿੰਗ ਕੀਤੀ ਗਈ ਸੀ, ਜਿਸ ਵਿੱਚ
ਹਰਿਆਣਾ ਦੇ 7 ਜ਼ਿਲ੍ਹਿਆਂ ਦੇ ਪੈਟਰੋਲ ਪੰਪ
ਸੰਚਾਲਕ ਸ਼ਾਮਲ ਹੋਏ ਸਨ। 

ਸੰਯੁਕਤ ਰਾਸ਼ਟਰ ਦੇ ਸਕੱਤਰ-ਜਨਰਲ ਐਂਟੋਨੀਓ ਗੁਤਾਰੇਸ
ਦੇ ਇਕ ਬੁਲਾਰੇ ਨੇ  ਕਿਹਾ ਕਿ ਉਨ੍ਹਾਂ ਨੂੰ "ਉਮੀਦ" ਹੈ ਕਿ
ਭਾਰਤ ਅਤੇ ਕਿਸੇ ਵੀ ਹੋਰ ਦੇਸ਼ ਵਿਚ, ਜਿੱਥੇ ਚੋਣਾਂ ਹੋ
ਰਹੀਆਂ ਹਨ, ਲੋਕਾਂ ਦੇ 'ਰਾਜਨੀਤਿਕ ਅਤੇ ਨਾਗਰਿਕ
ਅਧਿਕਾਰਾਂ' ਦੀ ਰਾਖੀ ਕੀਤੀ ਜਾਵੇਗੀ ਅਤੇ ਹਰ ਕੋਈ ਇਕ
"ਮੁਕਤ ਅਤੇ ਨਿਰਪੱਖ" ਮਾਹੌਲ ਵਿੱਚ ਵੋਟ ਪਾਉਣ ਦੇ ਯੋਗ
ਹੋਵੇਗਾ। ਸੰਯੁਕਤ ਰਾਸ਼ਟਰ ਦੇ ਸਕੱਤਰ-ਜਨਰਲ ਦੇ ਬੁਲਾਰੇ
ਸਟੀਫਨ ਦੁਜਾਰਿਕ ਨੇ  ਦਿੱਲੀ ਦੇ ਮੁੱਖ ਮੰਤਰੀ ਅਰਵਿੰਦ
ਕੇਜਰੀਵਾਲ ਦੀ ਗ੍ਰਿਫ਼ਤਾਰੀ ਅਤੇ ਵਿਰੋਧੀ ਪਾਰਟੀ ਕਾਂਗਰਸ
ਦੇ ਬੈਂਕ ਖਾਤਿਆਂ ਤੋਂ ਲੈਣ-ਦੇਣ 'ਤੇ ਪਾਬੰਦੀ ਦੇ ਮੱਦੇਨਜ਼ਰ
ਭਾਰਤ ਵਿਚ ਆਉਣ ਵਾਲੀਆਂ ਰਾਸ਼ਟਰੀ ਚੋਣਾਂ ਤੋਂ ਪਹਿਲਾਂ
ਸਿਆਸੀ ਸਥਿਤੀ 'ਤੇ ਪੁੱਛੇ ਗਏ ਸਵਾਲ ਦੇ ਜਵਾਬ 'ਚ
ਵੀਰਵਾਰ ਨੂੰ ਇਹ ਟਿੱਪਣੀਆਂ ਕੀਤੀਆਂ।  

ਕੇਜਰੀਵਾਲ ਦੀ ਗ੍ਰਿਫ਼ਤਾਰੀ 'ਤੇ ਬੋਲਿਆ ਸੰਯੁਕਤ ਰਾਸ਼ਟਰ;
ਭਾਰਤ 'ਚ ਸਾਰਿਆਂ ਦੇ ਅਧਿਕਾਰਾਂ ਦੀ ਰਾਖੀ ਜ਼ਰੂਰੀ

ਗੈਂਗਸਟਰ ਤੋਂ ਸਿਆਸਤਦਾਨ ਬਣੇ
ਮੁਖਤਾਰ ਅੰਸਾਰੀ ਦੀ ਦਿਲ ਦਾ ਦੌਰਾ
ਪੈਣ ਕਾਰਨ ਮੌਤ ਹੋਣ ਤੋਂ ਬਾਅਦ
ਮੁਖਤਾਰ ਅੰਸਾਰੀ ਦੇ ਬੇਟੇ ਉਮਰ
ਅੰਸਾਰੀ ਨੇ  ਵੱਡਾ ਦਾਅਵਾ ਕੀਤਾ ਹੈ। ਉਸ
ਨੇ  ਦਾਅਵਾ ਕੀਤਾ ਕਿ ਉਸ ਦੇ ਪਿਤਾ ਨੂੰ
ਖਾਣੇ 'ਚ ਜ਼ਹਿਰ ਦਿੱਤਾ ਗਿਆ ਸੀ। ਉਸ
ਨੇ  ਅੱਗੇ ਕਿਹਾ ਕਿ, ਉਹ ਹੁਣ ਕੋਰਟ ਦਾ
ਦਰਵਾਜਾ ਖਟਖਟਾਉਣਗੇ। ਉਸ ਨੇ
ਕਿਹਾ ਕਿ “ਸਾਨੂੰ ਇਸ ਵਿੱਚ ਪੂਰਾ
ਵਿਸ਼ਵਾਸ ਹੈ।”
ਉਮਰ ਅੰਸਾਰੀ ਨੇ  ਕਿਹਾ, "ਮੈਨੂੰ
ਪ੍ਰਸ਼ਾਸਨ ਵੱਲੋਂ ਕੁਝ ਨਹੀਂ ਦੱਸਿਆ
ਗਿਆ, ਮੈਨੂੰ ਮੀਡੀਆ ਰਾਹੀਂ ਇਸ ਬਾਰੇ
ਪਤਾ ਲੱਗਾ... ਪਰ ਹੁਣ ਪੂਰੀ ਕੌਮ ਨੂੰ
ਸਭ ਕੁਝ ਪਤਾ ਹੈ... ਦੋ ਦਿਨ ਪਹਿਲਾਂ ਮੈਂ
ਉਨ੍ਹਾਂ ਨੂੰ ਮਿਲਣ ਆਇਆ ਸੀ, ਪਰ ਮੈਨੂੰ
ਇਜਾਜ਼ਤ ਨਹੀਂ ਦਿੱਤੀ ਗਈ... ਅਸੀਂ
ਪਹਿਲਾਂ ਵੀ ਕਿਹਾ ਹੈ ਅਤੇ ਅੱਜ ਵੀ ਅਸੀਂ
ਹੌਲੀ ਜ਼ਹਿਰ ਦੇਣ ਦੇ ਦੋਸ਼ ਬਾਰੇ ਇਹੀ
ਕਹਾਂਗੇ। 19 ਮਾਰਚ ਨੂੰ ਰਾਤ ਦੇ ਖਾਣੇ
ਵਿੱਚ ਉਨ੍ਹਾਂ ਨੂੰ ਜ਼ਹਿਰ ਦਿੱਤਾ ਗਿਆ ਸੀ।
ਅਸੀਂ ਅਦਾਲਤ ਕੋਲ ਜਾਵਾਂਗੇ, ਸਾਨੂੰ
ਇਸ ਵਿੱਚ ਪੂਰਾ ਭਰੋਸਾ ਹੈ।”

ਉਸ ਨੇ  ਕਿਹਾ ਕਿ, "ਭਲਕੇ ਪੋਸਟਮਾਰਟਮ ਕੀਤਾ ਜਾਵੇਗਾ, ਉਸ ਤੋਂ ਬਾਅਦ, ਉਹ ਸਾਨੂੰ ਲਾਸ਼ ਦੇਣਗੇ। ਅਸੀਂ ਫਿਰ
ਅਗਲੀ ਪ੍ਰਕਿਰਿਆ (ਸਸਕਾਰ) ਦੇ ਨਾਲ ਅੱਗੇ ਵਧਾਂਗੇ... ਮੇਰੇ ਪਿਤਾ ਨੇ  ਕਥਿਤ ਤੌਰ 'ਤੇ ਹੌਲੀ ਜ਼ਹਿਰ ਦਿੱਤੀ ਗਈ ਹੈ।
ਪੋਸਟਮਾਰਟਮ ਕਰਨ ਲਈ ਲਗਭਗ ਪੰਜ ਡਾਕਟਰਾਂ ਦਾ ਪੈਨਲ ਬਣਾਇਆ ਗਿਆ ਹੈ। 
ਪਰਿਵਾਰ ਦੇ ਸਾਹਮਣੇ ਵੀਡੀਓਗ੍ਰਾਫੀ ਤੋਂ ਬਾਅਦ ਪੋਸਟਮਾਰਟਮ ਕੀਤਾ ਜਾਵੇਗਾ। ਉਸ ਤੋਂ ਬਾਅਦ ਲਾਸ਼ ਨੂੰ ਗਾਜ਼ੀਪੁਰ
ਲਿਜਾਇਆ ਜਾਵੇਗਾ। ਲਾਸ਼ ਨੂੰ ਲਿਜਾਣ ਲਈ ਰੂਟ ਪਲਾਨ ਤਿਆਰ ਹੈ। ਕਾਫਲੇ ਵਿੱਚ 26 ਵਾਹਨ ਸ਼ਾਮਲ ਹੋਣਗੇ।

ਆਪਣੇ ਕਮਿਸ਼ਨ ਵਿੱਚ ਵਾਧਾ ਨਾ ਹੋਣ ਤੋਂ ਨਾਖੁਸ਼
ਪੈਟਰੋਲ ਪੰਪ ਸੰਚਾਲਕਾਂ ਨੇ  ਹੜਤਾਲ ਕਰਨ ਲਈ
30 ਅਤੇ 31 ਮਾਰਚ ਯਾਨੀ 2 ਦਿਨ ਹਰਿਆਣਾ ਦੇ
ਸਾਰੇ ਪੈਟਰੋਲ ਪੰਪ ਬੰਦ ਕਰਨ ਦਾ ਐਲਾਨ ਕਰ
ਦਿੱਤਾ। ਇਸ ਦੌਰਾਨ ਕਿਸੇ ਵੀ ਪੈਟਰੋਲ ਪੰਪ 'ਤੇ ਤੇਲ
ਨਹੀਂ ਦਿੱਤਾ ਜਾਵੇਗਾ।ਜ਼ਿਕਰਯੋਗ ਹੈ ਕਿ ਵਪਾਰੀ
ਇਸ ਤੋਂ ਪਹਿਲਾਂ ਵੀ ਕਈ ਵਾਰ ਆਪਣੀਆਂ ਮੰਗਾਂ
ਉਠਾ ਚੁੱਕੇ ਹਨ ਪਰ ਉਨ੍ਹਾਂ ਦੀਆਂ ਮੰਗਾਂ ਵੱਲ ਪੂਰਾ
ਧਿਆਨ ਨਹੀਂ ਦਿੱਤਾ ਗਿਆ। ਉਨ੍ਹਾਂ ਨੇ  ਦੋ ਦਿਨਾਂ ਦੀ
ਅਣਮਿੱਥੇ ਸਮੇਂ ਲਈ ਹੜਤਾਲ ਦੀ ਚੇਤਾਵਨੀ ਦਿੱਤੀ
ਹੈ ਅਤੇ ਕਿਹਾ ਹੈ ਕਿ ਜੇਕਰ ਉਨ੍ਹਾਂ ਦੀਆਂ ਮੰਗਾਂ ਨਾ
ਮੰਨੀਆਂ ਗਈਆਂ ਤਾਂ ਉਹ ਆਉਣ ਵਾਲੀਆਂ ਲੋਕ
ਸਭ ਚੋਣਾਂ ਵਿੱਚ ਕਿਸੇ ਵੀ ਪਾਰਟੀ ਨੂੰ ਤੇਲ ਨਹੀਂ
ਦੇਣਗੇ।

ਮੇਰੇ ਪਿਤਾ ਨੂੰ ਦਿੱਤਾ ਗਿਆ ਸੀ ਧੀਮਾ ਜ਼ਹਿਰ, ਅਸੀਂ ਕੋਰਟ ਜਾਵਾਂਗੇ: ਉਮਰ ਅੰਸਾਰੀ

ਦੁਜਾਰਿਕ ਨੇ  ਵੀਰਵਾਰ ਨੂੰ ਇੱਕ ਨਿਯਮਤ
ਨਿਊਜ਼ ਕਾਨਫਰੰਸ ਵਿੱਚ ਕਿਹਾ, 'ਸਾਨੂੰ ਬਹੁਤ
ਉਮੀਦ ਹੈ ਕਿ ਭਾਰਤ ਅਤੇ ਕਿਸੇ ਵੀ ਹੋਰ ਦੇਸ਼
ਵਿੱਚ ਜਿੱਥੇ ਚੋਣਾਂ ਹੋਣ ਜਾ ਰਹੀਆਂ ਹਨ, ਉਥੇ ਹਰ
ਕਿਸੇ ਦੇ ਅਧਿਕਾਰਾਂ ਦੀ ਰੱਖਿਆ ਕੀਤੀ ਜਾਵੇਗੀ,
ਜਿਨ੍ਹਾਂ ਵਿਚ ਸਿਆਸੀ ਅਤੇ ਨਾਗਰਿਕ ਅਧਿਕਾਰ
ਸ਼ਾਮਲ ਹਨ ਅਤੇ ਹਰ ਕੋਈ ਆਜ਼ਾਦ ਅਤੇ
ਨਿਰਪੱਖ ਮਾਹੌਲ ਵਿਚ ਵੋਟ ਪਾ ਸਕੇਗਾ।'
ਸੰਯੁਕਤ ਰਾਸ਼ਟਰ ਦੀ ਇਸ ਪ੍ਰਤੀਕਿਰਿਆ ਤੋਂ
ਇਕ ਦਿਨ ਪਹਿਲਾਂ ਅਮਰੀਕਾ ਨੇ  ਵੀ ਕੇਜਰੀਵਾਲ
ਦੀ ਗ੍ਰਿਫਤਾਰੀ ਅਤੇ ਕਾਂਗਰਸ ਦੇ ਬੈਂਕ ਖਾਤਿਆਂ
ਤੋਂ ਲੈਣ-ਦੇਣ 'ਤੇ ਪਾਬੰਦੀ ਦੇ ਸੰਬੰਧ 'ਚ ਇਸੇ ਤਰ੍ਹਾਂ
ਦੇ ਸਵਾਲ 'ਤੇ ਪ੍ਰਤੀਕਿਰਿਆ ਦਿੱਤੀ ਸੀ। 

ਪਿਛਲੇ 2-3 ਦਿਨਾਂ ਤੋਂ ਕੁਝ ਸੰਸਦ ਮੈਂਬਰਾਂ ਦੇ ਭਾਜਪਾ ’ਚ ਸ਼ਾਮਲ ਹੋਣ ਤੋਂ ਬਾਅਦ ਭਖੀ ਸਿਆਸਤ ਦਰਮਿਆਨ ਇਹ
ਵੀ ਖ਼ਬਰਾਂ ਆ ਰਹੀਆਂ ਹਨ ਕਿ ਭਾਜਪਾ ਦੀ ਕੇਂਦਰੀ ਲੀਡਰਸ਼ਿਪ ਦੀ 2-3 ਸੰਸਦ ਮੈਂਬਰਾਂ ਅਤੇ ਵੱਡੇ ਨੇ ਤਾਵਾਂ ਨਾਲ
ਗੱਲਬਾਤ ਚੱਲ ਰਹੀ ਹੈ। ਭਾਵੇਂ ਪਾਰਟੀ ਆਗੂ ਇਨ੍ਹਾਂ ਨਾਵਾਂ ਦਾ ਖੁਲਾਸਾ ਕਰਨ ਤੋਂ ਝਿਜਕ ਰਹੇ ਹਨ ਪਰ ਉਨ੍ਹਾਂ ਦਾ
ਮੰਨਣਾ ਹੈ ਕਿ ਅਗਲੇ ਕੁਝ ਦਿਨਾਂ ਵਿਚ ਇਨ੍ਹਾਂ ਨਾਵਾਂ ਦਾ ਖ਼ੁਲਾਸਾ ਹੋ ਜਾਵੇਗਾ ਅਤੇ ਪਾਰਟੀ ਕੁਝ ਵੱਡੇ ਨੇ ਤਾਵਾਂ ਨੂੰ
ਭਾਜਪਾ ਵਿਚ ਸ਼ਾਮਲ ਕਰਨ ਵਿਚ ਸਫ਼ਲ ਹੋਵੇਗੀ।ਭਾਜਪਾ ਦੇ ਇਕ ਨੇ ਤਾ ਨੇ  ਦੱਸਿਆ ਕਿ ਪਾਰਟੀ 13 ਸੀਟਾਂ ’ਤੇ
ਮਜ਼ਬੂਤ ​​ਉਮੀਦਵਾਰ ਖੜ੍ਹੇ ਕਰਨ ਦੇ ਮਕਸਦ ਨਾਲ ਇਕ-ਇਕ ਕਰ ਕੇ ਸਾਰੀਆਂ ਸੀਟਾਂ ਦਾ ਵਿਸ਼ਲੇਸ਼ਣ ਕਰ ਰਹੀ ਹੈ।
ਇਸ ਸਮੇਂ ਕੇਂਦਰੀ ਲੀਡਰਸ਼ਿਪ ਦੀ ਕਮਾਨ ਗ੍ਰਹਿ ਮੰਤਰੀ ਅਮਿਤ ਸ਼ਾਹ ਸੰਭਾਲ ਰਹੇ ਹਨ। ਭਾਜਪਾ ’ਚ ਸ਼ਾਮਲ ਹੋਣ ਵਾਲੇ
ਵੱਖ-ਵੱਖ ਪਾਰਟੀਆਂ ਦੇ ਆਗੂ ਅਮਿਤ ਸ਼ਾਹ ਨਾਲ ਜ਼ਰੂਰੀ ਮੀਟਿੰਗਾਂ ਕਰ ਰਹੇ ਹਨ। ਭਾਜਪਾ ਆਗੂਆਂ ਨੇ  ਕਿਹਾ ਕਿ
ਕੇਂਦਰੀ ਲੀਡਰਸ਼ਿਪ ਨੇ  ਸੂਬਾ ਇਕਾਈ ਨੂੰ ਸਾਰੀਆਂ 13 ਸੀਟਾਂ ’ਤੇ ਕਿਸੇ ਵੀ ਤਰੀਕੇ ਨਾਲ ਮਜ਼ਬੂਤ ​​ਉਮੀਦਵਾਰ
ਉਤਾਰਨ ਲਈ ਕਿਹਾ ਹੈ। ਇਸ ਲਈ ਪਾਰਟੀ ਨੇ  ਹੁਣ ਮਾਲਵੇ ’ਤੇ ਧਿਆਨ ਕੇਂਦਰਿਤ ਕੀਤਾ ਹੋਇਆ ਹੈ।

SSOC ਮੋਹਾਲੀ ਨੂੰ ਮਿਲੀ ਵੱਡੀ ਕਾਮਯਾਬੀ, ਵਿਦੇਸ਼ ਅਧਾਰਿਤ
ਅਪਰਾਧਿਕ ਨੈੱ ਟਵਰਕ ਦੇ ਤਿੰਨ ਕਾਰਕੁੰਨਾਂ ਨੂੰ ਕੀਤਾ ਗ੍ਰਿਫਤਾਰ

ਪੰਜਾਬ 'ਚ ਵੱਡੇ
ਸਿਆਸੀ ਉਲਟਫੇਰ
ਕਰੇਗੀ ਭਾਜਪਾ! 2-3
ਸੰਸਦ ਮੈਂਬਰਾਂ ਤੇ ਵੱਡੇ
ਆਗੂਆਂ ਨਾਲ ਚੱਲ
ਰਹੀ ਗੁਪਤ ਗੱਲਬਾਤ

ਮਾਲਵੇ ਵਿਚ ਪਾਰਟੀ ਦਾ ਬਹੁਤਾ ਆਧਾਰ ਨਹੀਂ ਹੈ। ਅਜਿਹੇ
’ਚ ਹੁਣ ਪਾਰਟੀ ਮਾਲਵੇ ’ਚ ਅਕਾਲੀ ਦਲ ’ਚ ਵੀ ਸੰਨ੍ਹ ਲਾ
ਸਕਦੀ ਹੈ। ਇਸੇ ਤਰ੍ਹਾਂ ਹੋਰਨਾਂ ਪਾਰਟੀਆਂ ਦੇ ਵੱਡੇ ਆਗੂਆਂ
ਨਾਲ ਵੀ ਗੱਲਬਾਤ ਸ਼ੁਰੂ ਹੋ ਚੁੱਕੀ ਹੈ। ਕਾਂਗਰਸ ਦੇ ਇਕ
ਵੱਡੇ ਨੇ ਤਾ ਬਾਰੇ ਵੀ ਚਰਚਾ ਚੱਲ ਰਹੀ ਹੈ ਕਿ ਉਹ ਆਉਣ
ਵਾਲੇ ਦਿਨਾਂ ਵਿਚ ਭਾਜਪਾ ਵਿਚ ਸ਼ਾਮਲ ਹੋ ਸਕਦੇ ਹਨ।
ਦਲ-ਬਦਲੂ ਸਿਆਸਤ ਦੇ ਭਖਣ ਤੋਂ ਬਾਅਦ ਸੋਸ਼ਲ
ਮੀਡੀਆ ’ਤੇ ਵੀ ਅਫਵਾਹਾਂ ਫੈਲਾਈਆਂ ਜਾ ਰਹੀਆਂ ਹਨ।
ਇਨ੍ਹਾਂ ਅਫਵਾਹਾਂ ਕਾਰਨ ਚੋਣ ਲੜ ਰਹੇ ਕਈ ਉਮੀਦਵਾਰ
ਵੀ ਚਿੰਤਤ ਹੋ ਗਏ ਹਨ। ਸੋਸ਼ਲ ਮੀਡੀਆ ’ਤੇ ਬਿਨਾਂ ਸੱਚ
ਜਾਣੇ ਕਈ ਤਰ੍ਹਾਂ ਦੀਆਂ ਕਹਾਣੀਆਂ ਅਫਵਾਹਾਂ ਬਣ ਕੇ
ਸਾਹਮਣੇ ਆ ਰਹੀਆਂ ਹਨ।ਪੰਜਾਬ ਦੇ ਵਿੱਤ ਮੰਤਰੀ
ਹਰਪਾਲ ਸਿੰਘ ਚੀਮਾ ਨੇ  ਦੋਸ਼ ਲਾਇਆ ਹੈ ਕਿ ਭਾਜਪਾ
ਆਪਣੇ ਚੋਣ ਸਰਵੇ ਵਿਚ ਹਾਰ ਰਹੀ ਹੈ, ਇਸ ਲਈ ਉਹ
ਦੂਜੀਆਂ ਪਾਰਟੀਆਂ ਨੂੰ ਤੋੜਨ ਦੀ ਕੋਸ਼ਿਸ਼ ਕਰ ਰਹੀ ਹੈ।
ਵਿੱਤ ਮੰਤਰੀ ਨੇ  ਕਿਹਾ ਕਿ ਇਨ੍ਹਾਂ ਕੋਸ਼ਿਸ਼ਾਂ ਦੇ ਬਾਵਜੂਦ
ਭਾਜਪਾ ਪ੍ਰਤੀ ਲੋਕਾਂ ਵਿਚ ਜੋ ਰਾਏ ਬਣੀ ਹੋਈ ਹੈ, ਉਸ ਦਾ
ਅਸਰ ਚੋਣਾਂ ਵਿਚ ਜ਼ਰੂਰ ਦੇਖਣ ਨੂੰ ਮਿਲੇਗਾ। ਉਨ੍ਹਾਂ ਕਿਹਾ
ਕਿ ਆਮ ਆਦਮੀ ਪਾਰਟੀ ਚੋਣਾਂ ਵਿਚ ਭਾਜਪਾ ਦੀਆਂ
ਸਾਜ਼ਿਸ਼ਾਂ ਨੂੰ ਪੂਰੀ ਤਰ੍ਹਾਂ ਬੇਨਕਾਬ ਕਰੇਗੀ। ਅਸੀਂ ਚੁੱਪ
ਬੈਠਣ ਵਾਲੇ ਨਹੀਂ ਹਾਂ।

ਮੋਹਾਲੀ ਪੁਲਿਸ ਦੀ ਸਟੇਟ ਸਪੈਸ਼ਲ ਆਪ੍ਰੇਸ਼ਨ ਸੈੱਲ ਨੇ  ਵੱਡੀ ਸਫਲਤਾ ਹਾਸਲ ਕੀਤੀ ਹੈ। ਟੀਮ ਵੱਲੋਂ 3 ਲੋਕਾਂ ਨੂੰ ਗ੍ਰਿਫਤਾਰ
ਕੀਤਾ ਗਿਆ ਹੈ। ਇਹ ਤਿੰਨੋਂ  ਲੋਕ ਵਿਦੇਸ਼ ਵਿਚ ਬੈਠੇ  ਗੈਂਗਸਟਰਾਂ ਦੇ ਇਸ਼ਾਰੇ ‘ਤੇ ਕੰਮ ਕਰਦੇ ਹਨ। ਗ੍ਰਿਫਤਾਰ ਕੀਤੇ ਗਏ
ਲੋਕਾਂ ਦੀ ਪਛਾਣ ਲਵਜੀਤ, ਗੁਰਸੇਵਕ ਤੇ ਬਹਾਦੁਰ ਖਾਨ ਵਜੋਂ ਹੋਈ ਹੈ। ਪੁਲਿਸ ਨੇ  ਉਨ੍ਹਾਂ ਕੋਲੋਂ ਇੱਕ ਪਿਸਤੌਲ, 15 ਕਾਰਤੂਸ
ਤੇ ਇੱਕ ਟੋਇਟਾ ਫਾਰਚੂਨਰ ਗੱਡੀ ਬਰਾਮਦ ਕੀਤੀ ਹੈ। ਜਾਣਕਾਰੀ ਮੁਤਾਬਕ ਇਹ ਮੋਹਾਲੀ ਵਿਚ ਰੇਕੀ ਕਰ ਰਹੇ ਹਨ। ਇਨ੍ਹਾਂ
ਨੇ  ਕਿਸੇ ਵੱਡੀ ਵਾਰਦਾਤ ਨੂੰ ਅੰਜਾਮ ਦੇਣਾ ਸੀ ਪਰ ਪੁਲਿਸ ਨੇ  ਪਹਿਲਾਂ ਹੀ ਇਨ੍ਹਾਂ ਨੂੰ ਗ੍ਰਿਫਤਾਰ ਕਰ ਲਿਆ। ਪੁਲਿਸ ਤਿੰਨਾਂ ਤੋਂ
ਪੱਛਗਿਛ ਕਰ ਰਹੀ ਹੈ। ਇਸ ਦੀ ਜਾਣਕਾਰੀ ਡੀਜੀਪੀ ਗੌਰਵ ਯਾਦਵ ਵੱਲੋਂ ਦਿੱਤੀ ਗਈ ਹੈ। ਮਾਮਲੇ ਦੀ ਜਾਂਚ ਕੀਤੀ ਜਾ
ਰਹੀ ਹੈ। ਇਹ ਕ.ਤ.ਲ, ਡਕੈਤੀ, ਅ.ਸਲਾ ਐਕਟ ਸਣੇ ਕਈ ਮਾਮਲਿਆਂ ‘ਚ ਲੋੜੀਂਦੇ ਸਨ। ਜਾਣਕਾਰੀ ਮੁਤਾਬਕ ਇਹ ਤਿੰਨੋਂ
ਲੋਕ ਮੋਹਾਲੀ ਵਿਚ ਆਪਣੀ ਪਛਾਣ ਲੁਕਾ ਕੇ ਰਹਿ ਰਹੇ ਸਨ। ਇਨ੍ਹਾਂ ਨੇ  ਫਰਜ਼ੀ ਆਈਡੀ ਕਾਰਡ ਬਣਵਾਏ ਹੋਏ ਹਨ। ਕਿਸੇ
ਨੂੰ ਆਪਣੇ ਅਸਲੀ ਰੂਪ ਬਾਰੇ ਨਹੀਂ ਦੱਸਦੇ ਹਨ ਪਰ ਪੁਲਿਸ ਨੂੰ ਗੁਪਤ ਜਾਣਕਾਰੀ ਮਿਲੀ ਸੀ। ਪੁਲਿਸ ਨੇ  ਉਨ੍ਹਾਂ ਦੇ ਕਬਜ਼ੇ ਤੋਂ
ਫਰਜ਼ੀ ਆਈਡੀ ਕਾਰਡ ਵੀ ਬਰਾਮਦ ਕਰ ਲਏ ਹਨ। ਪੁਲਿਸ ਹੁਣ ਇਨ੍ਹਾਂ ਲੋਕਾਂ ਦੀ ਪਛਾਣ ਕਰ ਰਹੀ ਹੈ।

ਲੋਕ ਸਭਾ ਚੋਣਾਂ: ਲੁਧਿਆਣਾ ਸੀਟ ਲਈ ਸੁਖਬੀਰ ਬਾਦਲ ਦੀ ਇਨ੍ਹਾਂ ਆਗੂਆਂ ਤੇ ਅੱਖ
ਸ਼੍ਰੋਮਣੀ ਅਕਾਲੀ ਦਲ ਦੇ ਪ੍ਰਧਾਨ ਸੁਖਬੀਰ ਸਿੰਘ ਬਾਦਲ ਅਕਾਲੀ-ਭਾਜਪਾ ਗੱਠਜੋੜ ਟੁੱਟ ਜਾਣ ਤੋਂ ਬਾਅਦ ਇਕੱਲੇ ਚੋਣ
ਲੜਨ ਲਈ ਲੁਧਿਆਣਾ ਸੀਟ ਤੋਂ 1 ਸਾਲ ਪਹਿਲਾਂ ਐਲਾਨਿਆ ਵਿਪਨ ਕਾਕਾ ਸੂਦ ’ਤੇ ਨਜ਼ਰ ਟਿਕਾਈ ਬੈਠੇ  ਹਨ ਪਰ
ਦੂਜਾ ਨਾਂ ਰਣਜੀਤ ਸਿੰਘ ਢਿੱਲੋਂ ਸਾਬਕਾ ਵਿਧਾਇਕ ਵੀ ਬੋਲ ਰਿਹਾ ਹੈ। ਪਤਾ ਲੱਗਾ ਹੈ ਕਿ ਮਹਾਨਗਰ ਦੇ 6 ਹਲਕਿਆਂ
’ਚ ਹਿੰਦੂ ਵੋਟ ਜ਼ਿਆਦਾ ਹੋਣ ਕਰ ਕੇ ਸੁਖਬੀਰ ਕਾਕਾ ਸੂਦ ’ਤੇ ਪੱਤਾ ਖੇਡ ਸਕਦੇ ਹਨ, ਜਦੋਂਕਿ 3 ਹਲਕੇ ਪੇਂਡੂ ਦਾਖਾ,
ਜਗਰਾਓਂ ਅਤੇ ਗਿੱਲ ਨਿਰੋਲ ਪੇਂਡੂ ਹੋਣ ਕਰ ਕੇ ਉੱਥੋਂ ਵੋਟ ਚੁੱਕਣ ਲਈ ਅਕਾਲੀ ਦਲ ਕਈ ਤਰ੍ਹਾਂ ਦੀਆਂ ਜਰਬਾਂ-
ਤਕਸੀਮਾਂ ਲਗਾ ਰਿਹਾ ਹੈ।ਅੱਜ ਇੱਥੇ ਇਕ ਅਕਾਲੀ ਆਗੂ ਨੇ  ਲੁਧਿਆਣਾ ਸੀਟ ਬਾਰੇ ਚੁਟਕੀ ਲੈਂਦਿਆਂ ਕਿਹਾ ਕਿ ਜੇਕਰ
ਅਕਾਲੀ ਦਲ ਸਿੱਖ ਭਾਈਚਾਰੇ ’ਚ ਸਿੱਖਾਂ ਦੀਆਂ ਮੰਗਾਂ ਨਾ ਮੰਨਣ ’ਤੇ ਉਨ੍ਹਾਂ ਵਿਚ ਪੰਥਕ ਜੋਸ਼ ਭਰਨ ਦੀ ਕੋਸ਼ਿਸ਼ ਕਰੇ
ਤਾਂ ਲੁਧਿਆਣਾ ਲੋਕ ਸਭਾ ਹਲਕੇ ’ਚ 7 ਲੱਖ ਸਿੱਖ ਵੋਟਰ ਹਨ ਤਾਂ ਉਨ੍ਹਾਂ ਵਿਚ ਪੰਥਕ ਲਹਿਰ ਪੈਦਾ ਕਰ ਸਕਦਾ ਹੈ।
ਇਹ ਲਹਿਰ ਪੈਦਾ ਕਰਨ ਲਈ ਪੰਥਕ ਵੱਡੇ ਚਿਹਰਿਆਂ ਅਤੇ ਆਗੂਆਂ ਦੀ ਘਾਟ ਕਾਰਨ ਅਕਾਲੀ ਦਲ ਦੇ ਵੱਡੇ ਨੇ ਤਾ
ਜੇਕਰ ਤਿਆਗ ਵਾਲੇ ਤੁਰਦੇ ਹਨ ਤਾਂ ਕੁਝ ਬੂਰ ਪੈ ਸਕਦਾ ਹੈ, ਨਹੀਂ ਤਾਂ ਮੁਕਾਬਲੇਬਾਜ਼ੀ ਵੱਟ ’ਤੇ ਪਈ ਹੈ।

 ਮਰਹੂਮ ਸਿੱਧੂ ਮੂਸੇਵਾਲਾ ਦੀ ਸੁੰਨ੍ਹੀ ਹਵੇਲੀ 'ਚ ਹੁਣ ਰੌਣਕਾਂ
ਲੱਗ ਚੁੱਕੀਆਂ ਹਨ। ਜੀ ਹਾਂ, ਮਾਤਾ ਚਰਨ ਕੌਰ ਨੇ  ਆਪਣੇ ਦੂਜੇ
ਪੁੱਤਰ ਨੂੰ ਜਨਮ ਦੇ ਕੇ ਮੂਸਾ ਹਵੇਲੀ ਨੂੰ ਮੁੜ ਖ਼ੁਸ਼ੀਆਂ ਨਾਲ ਭਰ
ਦਿੱਤਾ ਹੈ। ਉਥੇ ਹੀ ਬਾਪੂ ਬਲਕੌਰ ਸਿੰਘ ਵੀ ਆਪਣੇ ਪੁੱਤਰ
ਸ਼ੁੱਭਦੀਪ ਸਿੰਘ ਸਿੱਧੂ ਦੇ ਜਨਮ ਨੂੰ ਲੈ ਕੇ ਪੱਬਾਂ ਭਾਰ ਹਨ ਪਰ
ਨਾਲ ਹੀ ਉਨ੍ਹਾਂ ਨੇ  ਇਕ ਫ਼ੈਸਲਾ ਲਿਆ ਹੈ, ਜਿਸ ਦੀ ਚਰਚਾ
ਹਰ ਪਾਸੇ ਹੋ ਰਹੀ ਹੈ। ਲਗਾਤਾਰ ਖ਼ਬਰਾਂ ਆ ਰਹੀਆਂ ਹਨ ਕਿ
ਸਿੱਧੂ ਦੇ ਪਰਿਵਾਰ ਨੇ  ਇਕ ਅਹਿਮ ਫ਼ੈਸਲਾ ਲਿਆ ਹੈ।
ਦਰਅਸਲ, ਬਾਪੂ ਬਲਕੌਰ ਸਿੰਘ ਨੇ  ਆਪਣੇ ਪਰਿਵਾਰ ਨੂੰ ਲੈ ਕੇ
ਫ਼ੈਸਲਾ ਲਿਆ ਹੈ ਕਿ ਹੁਣ ਉਨ੍ਹਾਂ ਦੇ ਛੋਟੇ ਪੁੱਤਰ ਸ਼ੁੱਭਦੀਪ ਸਿੰਘ
ਸਿੱਧੂ ਨੂੰ ਡੇਢ ਮਹੀਨੇ  ਤੱਕ ਲੋਕ ਨਹੀਂ ਮਿਲ ਸਕਣਗੇ। ਮਾਤਾ
ਚਰਨ ਕੌਰ ਤੇ ਸ਼ੁੱਭਦੀਪ ਹੁਣ ਹਵੇਲੀ 'ਚ ਨਹੀਂ ਰਹਿਣਗੇ।
ਦਰਅਸਲ, ਹੁਣ ਮੂਸੇਵਾਲਾ ਦਾ ਪੂਰਾ ਪਰਿਵਾਰ ਬਠਿੰ ਡਾ 'ਚ ਹੀ
ਕੁਝ ਦਿਨ ਬਤੀਤ ਕਰਨਗੇ।

ਦੱਸ ਦਈਏ ਕਿ ਬੀਤੇ ਦਿਨੀਂ ਪ੍ਰਸਿੱਧ ਗਾਇਕ ਤੇ ਲਿਖਾਰੀ ਵੀਤ
ਬਲਜੀਤ ਨੇ  ਆਪਣੇ ਸੋਸ਼ਲ ਮੀਡੀਆ ਅਕਾਊਂਟ 'ਤੇ ਇੱਕ
ਵੀਡੀਓ ਸ਼ੇਅਰ ਕੀਤੀ ਸੀ, ਜਿਸ ਨੂੰ ਹਰ ਪਾਸੇ ਕਾਫ਼ੀ ਪਿਆਰ
ਮਿਲਿਆ। ਦਰਅਸਲ, ਜਿਹੜੀ ਵੀਡੀਓ ਵੀਤ ਬਲਜੀਤ ਨੇ
ਸਾਂਝੀ ਕੀਤੀ ਸੀ, ਉਸ 'ਚ ਮਰਹੂਮ ਗਾਇਕ ਸਿੱਧੂ ਮੂਸੇਵਾਲਾ ਦਾ
ਪਿਤਾ ਬਲਕੌਰ ਸਿੰਘ ਭੰਗੜਾ ਪਾਉਂਦੇ ਨਜ਼ਰ ਆ ਰਹੇ ਸਨ।
ਵੀਤ ਬਲਜੀਤ ਨੇ  ਆਪਣੇ ਲਾਈਵ ਸ਼ੋਅ ਦੌਰਾਨ ਸਿੱਧੂ
ਮੂਸੇਵਾਲਾ ਦਾ ਗੀਤ '295' ਗਾਇਆ ਸੀ। ਇਸ ਖ਼ਾਸ ਮੌਕੇ
ਸਿੱਧੂ ਦੇ ਪਿਤਾ ਬਲਕੌਰ ਸਿੰਘ ਵੀ ਉੱਥੇ ਹੀ ਮੌਜੂਦ ਸਨ। ਆਪਣੇ
ਪੁੱਤਰ ਦਾ ਗੀਤ ਸੁਣਦੇ ਹੀ ਬਲਕੌਰ ਸਿੰਘ ਆਪਣੇ ਆਪ ਨੂੰ
ਰੋਕ ਨਾ ਸਕੇ ਤੇ ਸੰਗੀਤ ਧੁੰਨਾਂ 'ਤੇ ਨੱਚਣ ਲੱਗੇ। ਇਸ ਵੀਡੀਓ
ਨੂੰ ਸੋਸ਼ਲ ਮੀਡੀਆ ਇੰਸਟਾਗ੍ਰਾਮ ਅਕਾਊਂਟ 'ਤੇ ਸ਼ੇਅਰ ਕਰਦੇ
ਹੋਏ ਵੀਤ ਬਲਜੀਤ ਨੇ  ਕੈਪਸ਼ਨ 'ਚ ਲਿਖਿਆ, ''ਉੱਠ ਪੁੱਤ
ਝੋਟਿਆ ਮੂਸੇ ਵਾਲਿਆ 💪💪...।''

ਬਾਪੂ ਬਲਕੌਰ ਸਿੰਘ ਤੇ ਮਾਤਾ
ਚਰਨ ਕੌਰ ਨੇ  ਛੋਟੇ ਸਿੱਧੂ ਨੂੰ ਲੈ
ਕੇ ਲਿਆ ਆਹਿਮ ਫ਼ੈਸਲਾ

ਬਾਲੀਵੁੱਡ ’ਚ ‘ਜਬ ਵੀ ਮੈੱਟ’, ‘ਲਵ ਆਜ ਕਲ’ ਅਤੇ
‘ਰੌਕਸਟਾਰ’ ਵਰਗੀਆਂ ਕਈ ਸ਼ਾਨਦਾਰ ਫਿਲਮਾਂ ਦਾ ਨਿਰਦੇਸ਼ਨ
ਕਰ ਚੁੱਕੇ ਨਿਰਦੇਸ਼ਕ ਇਮਤਿਆਜ਼ ਅਲੀ ਹੁਣ ਆਪਣੀ ਅਗਲੀ
ਫਿਲਮ ‘ਅਮਰ ਸਿੰਘ ਚਮਕੀਲਾ’ ਨਾਲ ਦਰਸ਼ਕਾਂ ਦਾ ਦਿਲ
ਜਿੱਤਣ ਲਈ ਤਿਆਰ ਹਨ। ਫਿਲਮ ’ਚ ਪਰਿਣੀਤੀ ਚੋਪੜਾ ਅਤੇ
ਦਿਲਜੀਤ ਦੋਸਾਂਝ ਮੁੱਖ ਭੂਮਿਕਾਵਾਂ ’ਚ ਨਜ਼ਰ ਆਉਣ ਵਾਲੇ ਹਨ।
‘ਅਮਰ ਸਿੰਘ ਚਮਕੀਲਾ’ 12 ਅਪ੍ਰੈਲ ਨੂੰ ਨੈੱ ਟਫਲਿਕਸ ’ਤੇ
ਰਿਲੀਜ਼ ਹੋਣ ਵਾਲੀ ਹੈ। ਹਾਲ ਹੀ 'ਚ ਫ਼ਿਲਮ ਦਾ ਟਰੇਲਰ
ਰਿਲੀਜ਼ ਹੋਇਆ ਹੈ, ਜਿਸ ਨੂੰ ਫੈਨਜ਼ ਵਲੋਂ ਕਾਫ਼ੀ ਪਸੰਦ ਕੀਤਾ ਜਾ
ਰਿਹਾ ਹੈ। ਟਰੇਲਰ 'ਚ ਦਿਲਜੀਤ ਦੋਸਾਂਝ ਦੀ ਬੇਹੱਦ ਖ਼ਾਸ ਝਲਕਾਂ
ਵੇਖਣ ਨੂੰ ਮਿਲ ਰਹੀਆਂ ਹਨ। ਦਿਲਜੀਤ ਤੇ ਪਰਿਣੀਤੀ ਚੋਪੜਾ ਨੇ
ਰਲ ਕੇ ਕਈ ਅਖਾੜੇ ਲਾਏ, ਜਿਸ ਮਗਰੋਂ ਉਹ ਦੁਨੀਆ ਭਰ 'ਚ
ਮਸ਼ਹੂਰ ਹੋ ਜਾਂਦਾ ਹੈ। ਇਸ ਮਗਰੋਂ ਲੋਕ ਚਮਕੀਲਾ ਦੇ ਗੀਤਾਂ ਦਾ
ਕਾਫ਼ੀ ਵਿਰੋਧ ਕਰਦੇ ਹਨ। ਇਸ ਦੇ ਨਾਲ ਹੀ ਹੋਰ ਵੀ ਬਹੁਤ
ਚੀਜ਼ਾਂ ਵੇਖਣ ਨੂੰ ਮਿਲ ਰਹੀਆਂ ਹਨ।

ਬਾਂਦਰਾ 'ਚ ਕ੍ਰਿਸ਼ਨਾ ਰਾਜ ਬੰਗਲੇ ਦੀ ਉਸਾਰੀ
ਦਾ ਕੰਮ ਜ਼ੋਰਾਂ 'ਤੇ ਹੈ। ਕਈ ਵਾਰ ਰਣਬੀਰ
ਕਪੂਰ ਅਤੇ ਆਲੀਆ ਭੱਟ ਕੰਸਟਰਕਸ਼ਨ
ਸਾਈਟ 'ਤੇ ਡਿੱਗ ਜਾਂਦੇ ਹਨ ਅਤੇ ਕੁਝ ਦਿਨ
ਪਹਿਲਾਂ ਵੀ ਉਥੇ ਹੀ ਫਸ ਗਏ ਸਨ। ਹੁਣ ਇੱਕ
ਰਿਪੋਰਟ ਸਾਹਮਣੇ ਆਈ ਹੈ ਜਿਸ ਵਿੱਚ ਕਿਹਾ
ਗਿਆ ਹੈ ਕਿ ਇਸ ਬੰਗਲੇ ਦਾ ਨਾਮ ਆਰਕੇ
ਅਤੇ ਆਲੀਆ ਦੀ ਬੇਟੀ ਦੇ ਨਾਮ ਉੱਤੇ ਰੱਖਿਆ
ਗਿਆ ਹੈ।ਤੁਸੀਂ ਇਸ ਨੂੰ ਸਹੀ ਪੜ੍ਹਿਆ। ਇੱਕ
ਤਾਜ਼ਾ ਰਿਪੋਰਟ ਦੇ ਅਨੁਸਾਰ, ਰਣਬੀਰ ਇੱਕ
ਸਾਲ ਦੀ ਰਾਹਾ ਕਪੂਰ ਦੇ ਨਾਮ 'ਤੇ 'ਬੰਗਲੇ ਦਾ
ਨਾਮ' ਰੱਖਣਗੇ। ਇਹ ਬਦਲੇ ਵਿੱਚ ਕਥਿਤ ਤੌਰ
'ਤੇ ਛੋਟੀ ਮੁੰਚਕਿਨ ਨੂੰ ਬਾਲੀਵੁੱਡ ਵਿੱਚ ਸਭ ਤੋਂ
ਨੌ ਜਵਾਨ ਅਤੇ ਸਭ ਤੋਂ ਅਮੀਰ ਸਟਾਰ ਕਿਡ
ਬਣਾ ਦੇਵੇਗਾ।

ਨਵਾਜ਼ੂਦੀਨ ਸਿੱਦੀਕੀ ਦੀ ਪਤਨੀ ਆਲੀਆ ਸਿੱਦੀਕੀ ਨੇ  ਆਪਣੇ ਬੱਚਿਆਂ ਲਈ
ਅਭਿਨੇ ਤਾ ਨਾਲ ਸੁਲ੍ਹਾ ਕਰਨ ਦੀ ਪੁਸ਼ਟੀ ਕੀਤੀ, 

ਮੰਗਲਵਾਰ ਨੂੰ, ਜਦੋਂ ਆਲੀਆ ਸਿੱਦੀਕੀ ਨੇ  ਨਵਾਜ਼ੂਦੀਨ ਸਿੱਦੀਕੀ
ਅਤੇ ਉਨ੍ਹਾਂ ਦੇ ਬੱਚਿਆਂ ਨਾਲ "ਵਿਆਹ ਦੇ 14 ਸਾਲ ਦੇ ਅਨੰ ਦ" ਦਾ
ਜਸ਼ਨ ਮਨਾਉਂਦੇ ਹੋਏ ਇੱਕ ਤਸਵੀਰ ਪੋਸਟ ਕੀਤੀ ਤਾਂ ਨੇ ਟੀਜ਼ਨ
ਹੈਰਾਨ ਰਹਿ ਗਏ। ਨਿਰਦੇਸ਼ਕ-ਨਿਰਮਾਤਾ - ਜਿਸਦਾ ਇੰਸਟਾਗ੍ਰਾਮ
ਹੈਂਡਲ ਦਾ ਨਾਮ ਹੁਣ ਆਲੀਆ ਆਨੰ ਦ ਪਾਂਡੇ ਪੜ੍ਹਦਾ ਹੈ, ਹਾਲ ਹੀ
ਵਿੱਚ ਇੱਕ ਚੈਟ ਵਿੱਚ ਉਹਨਾਂ ਦੇ ਰਿਸ਼ਤੇ ਬਾਰੇ ਅਤੇ ਉਸਨੇ  ਤਸਵੀਰ
ਨੂੰ ਵੀ ਪੋਸਟ ਕਿਉਂ ਕੀਤਾ ਸੀ।ਜਿਨ੍ਹਾਂ ਨੂੰ ਯਾਦ ਨਹੀਂ, ਪਿਛਲੇ ਸਾਲ
ਆਲੀਆ ਨੇ  ਅਭਿਨੇ ਤਾ ਨੂੰ "ਗੈਰ-ਜ਼ਿੰਮੇਵਾਰ ਪਿਤਾ" ਕਿਹਾ ਸੀ ਅਤੇ
ਉਸ 'ਤੇ ਕਈ ਹੋਰ ਦੋਸ਼ ਲਗਾਏ ਸਨ। ਉਸਨੇ  ਉਸ 'ਤੇ ਬੱਚਿਆਂ ਨੂੰ
ਛੱਡਣ ਦਾ ਦੋਸ਼ ਵੀ ਲਗਾਇਆ, ਉਹ ਅਤੇ ਉਸਦੇ ਪਰਿਵਾਰ ਨੇ  ਉਸ
ਨਾਲ ਦੁਰਵਿਵਹਾਰ ਕੀਤਾ ਅਤੇ ਹੋਰ ਬਹੁਤ ਕੁਝ ਕੀਤਾ।ਆਲੀਆ ਨੇ
ਖੁਲਾਸਾ ਕੀਤਾ ਕਿ ਉਸਨੇ  ਅਤੇ ਨਵਾਜ਼ੂਦੀਨ ਨੇ  ਆਪਣੇ ਬੱਚਿਆਂ ਦੇ
ਕਾਰਨ ਇੱਕਠੇ  ਹੋਣ ਦਾ ਫੈਸਲਾ ਕੀਤਾ ਹੈ। ਪੋਰਟਲ ਨੇ  ਉਸ ਦੇ
ਹਵਾਲੇ ਨਾਲ ਕਿਹਾ, “ਮੈਨੂੰ ਲੱਗਦਾ ਹੈ ਕਿ ਸਾਡੇ ਰਿਸ਼ਤੇ ਵਿੱਚ
ਜਿਹੜੀਆਂ ਸਮੱਸਿਆਵਾਂ ਦਾ ਸਾਹਮਣਾ ਕਰਨਾ ਪਿਆ, ਉਹ ਹਮੇਸ਼ਾ
ਕਿਸੇ ਤੀਜੇ ਵਿਅਕਤੀ ਦੇ ਕਾਰਨ ਸਨ। ਪਰ ਹੁਣ, ਇਹ
ਗਲਤਫਹਿਮੀ ਸਾਡੀ ਜ਼ਿੰਦਗੀ ਤੋਂ ਬਾਹਰ ਹੈ। ਸਾਡੇ ਬੱਚਿਆਂ ਦੇ
ਕਾਰਨ, ਅਸੀਂ ਪੂਰੀ ਤਰ੍ਹਾਂ ਸਮਰਪਣ ਕਰ ਦਿੱਤਾ ਹੈ। ਹੁਣ ਜ਼ਿੰਦਗੀ
ਵਿੱਚ ਵੱਖ ਹੋਣ ਦਾ ਕੋਈ ਵਿਕਲਪ ਨਹੀਂ ਹੈ ਕਿਉਂਕਿ ਬੱਚੇ ਵੀ ਵੱਡੇ ਹੋ
ਰਹੇ ਹਨ। ”ਉਸਨੇ  ਅੱਗੇ ਕਿਹਾ, “ਨਾਲ ਹੀ, ਨਵਾਜ਼ ਸ਼ੋਰਾ (ਧੀ) ਦੇ
ਬਹੁਤ ਕਰੀਬ ਹੈ ਅਤੇ ਜੋ ਵੀ ਹੋਇਆ ਉਸ ਤੋਂ ਬਾਅਦ ਉਹ ਬਹੁਤ
ਪ੍ਰੇਸ਼ਾਨ ਸੀ। ਉਹ ਬਰਦਾਸ਼ਤ ਨਹੀਂ ਕਰ ਸਕੀ। ਇਸ ਲਈ, ਅਸੀਂ
ਫੈਸਲਾ ਕੀਤਾ ਹੈ ਕਿ ਅਸੀਂ ਲੜਨ ਨਹੀਂ ਜਾਵਾਂਗੇ ਅਤੇ ਸ਼ਾਂਤੀ ਨਾਲ
ਇਕੱਠੇ  ਰਹਾਂਗੇ।

ਰਣਬੀਰ ਕਪੂਰ-ਆਲੀਆ ਭੱਟ ਦੀ ਬੇਟੀ ਰਾਹਾ ਬਣੇਗੀ ਬਾਲੀਵੁੱਡ ਦੀ ਸਭ ਤੋਂ ਅਮੀਰ
ਸਟਾਰ ਕਿਡ? ਆਰਕੇ ਉਸ ਨੂੰ ₹250 ਕਰੋੜ ਦਾ ਬੰਗਲਾ ਤੋਹਫ਼ੇ ਦੇਣਗੇ - ਰਿਪੋਰਟ

ਇੱਕ ਬਾਲੀਵੁੱਡ ਲਾਈਫ ਨੇ  ਜਾਣਕਾਰ ਇੱਕ ਸੂਤਰ ਦੇ ਹਵਾਲੇ ਨਾਲ ਕਿਹਾ, “ਰਣਬੀਰ ਅਤੇ ਆਲੀਆ ਦੋਵੇਂ ਆਪਣੇ ਸੁਪਨਿਆਂ ਦਾ ਘਰ ਬਣਾਉਣ ਲਈ ਆਪਣੀ ਮਿਹਨਤ
ਦੀ ਕਮਾਈ ਦਾ ਬਰਾਬਰ ਨਿਵੇਸ਼ ਕਰ ਰਹੇ ਹਨ। ਇਹ ਸਭ ਪੂਰਾ ਹੋਣ ਤੋਂ ਬਾਅਦ ਘਰ ਦੀ ਲਾਗਤ 250 ਕਰੋੜ ਰੁਪਏ ਤੋਂ ਵੱਧ ਹੋਵੇਗੀ। ਅਤੇ ਇਹ ਸ਼ਾਹਰੁਖ ਖਾਨ ਦੀ
ਮੰਨਤ ਅਤੇ ਅਮਿਤਾਭ ਬੱਚਨ ਦੇ ਜਲਸਾ ਦੇ ਮੁਕਾਬਲੇ ਮੁੰਬਈ ਖੇਤਰ ਦਾ ਸਭ ਤੋਂ ਮਹਿੰਗਾ ਬੰਗਲਾ ਬਣ ਜਾਵੇਗਾ।ਸੂਤਰ ਨੇ  ਅੱਗੇ ਕਿਹਾ, “ਇਹ ਵੀ ਕਿਹਾ ਜਾਂਦਾ ਹੈ ਕਿ
ਰਣਬੀਰ ਕਪੂਰ, ਜੋ ਆਪਣੀ ਧੀ ਰਾਹਾ ਕਪੂਰ ਨਾਲ ਪਾਗਲ ਅਤੇ ਡੂੰਘੇ ਪਿਆਰ ਵਿੱਚ ਹੈ, ਬੰਗਲੇ ਦਾ ਨਾਮ ਉਸ ਦੇ ਨਾਮ 'ਤੇ ਰੱਖੇਗਾ, ਅਤੇ ਇਹ ਛੋਟਾ ਬੱਚਾ ਬੀ-ਟਾਊਨ
ਦਾ ਸਭ ਤੋਂ ਅਮੀਰ ਸਟਾਰ ਕਿਡ ਬਣ ਜਾਵੇਗਾ। (ਬਾਲੀਵੁੱਡ)। ਇਸ ਵਿਸ਼ਾਲ ਬੰਗਲੇ ਦੇ ਨਾਲ, ਆਲੀਆ ਅਤੇ ਰਣਬੀਰ ਦੋਵੇਂ ਬਾਂਦਰਾ ਖੇਤਰ ਵਿੱਚ ਚਾਰ ਫਲੈਟਾਂ ਦੇ ਮਾਲਕ
ਹਨ ਅਤੇ ਇਸਦੀ ਕੀਮਤ 60 ਕਰੋੜ ਰੁਪਏ ਤੋਂ ਵੱਧ ਹੈ।ਅੰਦਰੂਨੀ ਨੇ  ਅੱਗੇ ਦੱਸਿਆ, “ਨੀਤੂ ਕਪੂਰ ਬੰਗਲੇ ਦੀ ਸਹਿ-ਮਾਲਕ ਹੋਵੇਗੀ ਕਿਉਂਕਿ ਮਰਹੂਮ ਅਭਿਨੇ ਤਾ ਰਿਸ਼ੀ
ਕਪੂਰ ਨੇ  ਉਸ ਨੂੰ ਆਪਣੀਆਂ ਸਾਰੀਆਂ ਜਾਇਦਾਦਾਂ ਦਾ ਅੱਧਾ ਮਾਲਕ ਬਣਾ ਦਿੱਤਾ ਸੀ। ਇਹ ਕਹਿ ਕੇ, ਨੀਤੂ ਜੀ ਖੁਦ ਆਰਥਿਕ ਤੌਰ 'ਤੇ ਬਹੁਤ ਸਥਿਰ ਹਨ ਅਤੇ ਉਨ੍ਹਾਂ ਨੇ
ਹਾਲ ਹੀ ਵਿੱਚ ਬਾਂਦਰਾ ਖੇਤਰ ਵਿੱਚ ਹੀ 15 ਕਰੋੜ ਰੁਪਏ ਦਾ ਇੱਕ ਆਲੀਸ਼ਾਨ ਘਰ ਖਰੀਦਿਆ ਹੈ। ਇਹ ਵੀ ਅੰਦਾਜ਼ਾ ਲਗਾਇਆ ਜਾ ਰਿਹਾ ਹੈ ਕਿ ਬੰਗਲਾ ਤਿਆਰ
ਹੋਣ ਤੋਂ ਬਾਅਦ ਪੂਰਾ ਕਪੂਰ ਖਾਨਦਾਨ ਇਕ ਛੱਤ ਹੇਠਾਂ ਇਕੱਠੇ  ਰਹੇਗਾ। ਵਰਤਮਾਨ ਵਿੱਚ, ਆਲੀਆ ਅਤੇ ਰਣਬੀਰ ਰਾਹਾ ਦੇ ਨਾਲ ਵਾਸਤੂ ਵਿੱਚ ਰਹਿੰਦੇ ਹਨ।ਵਰਕ
ਫਰੰਟ 'ਤੇ, ਰਣਬੀਰ ਕਪੂਰ ਆਪਣੀ ਅਗਲੀ ਰਿਲੀਜ਼ ਰਾਮਾਇਣ ਅਤੇ ਐਨੀਮਲ ਪਾਰਕ ਲਈ ਤਿਆਰੀ ਕਰ ਰਹੇ ਹਨ। ਆਲੀਆ ਭੱਟ ਦੀ ਅਗਲੀ ਫਿਲਮ ਜਿਗਰਾ
ਹੋਵੇਗੀ।

ਸੋਸ਼ਲ ਮੀਡੀਆ 'ਤੇ ਆਪਣੀ ਜ਼ਿੰਦਗੀ ਦੇ ਸਕਾਰਾਤਮਕ ਪਹਿਲੂਆਂ ਨੂੰ ਸਾਂਝਾ ਕਰਨ ਬਾਰੇ ਗੱਲ
ਕਰਦੇ ਹੋਏ, ਆਲੀਆ ਨੇ  ਕਿਹਾ, "ਹਾਲ ਹੀ ਵਿੱਚ, ਮੇਰੀ ਜ਼ਿੰਦਗੀ ਵਿੱਚ ਕੁਝ ਸਕਾਰਾਤਮਕ
ਬਦਲਾਅ ਆਏ ਹਨ। ਮੇਰਾ ਮੰਨਣਾ ਹੈ ਕਿ ਜਦੋਂ ਅਸੀਂ ਦੁਨੀਆ ਨਾਲ ਨਕਾਰਾਤਮਕ ਪਹਿਲੂਆਂ ਨੂੰ
ਸਾਂਝਾ ਕਰਦੇ ਹਾਂ, ਤਾਂ ਸਾਨੂੰ ਸਕਾਰਾਤਮਕ ਪਹਿਲੂਆਂ ਨੂੰ ਵੀ ਸਾਂਝਾ ਕਰਨਾ ਚਾਹੀਦਾ ਹੈ। ਮੇਰਾ ਮੰਨਣਾ
ਹੈ ਕਿ ਚੰਗਿਆਈ ਨੂੰ ਵੀ ਉਜਾਗਰ ਕਰਨਾ ਚਾਹੀਦਾ ਹੈ। ਨਵਾਜ਼ ਇੱਥੇ ਸਾਡੇ ਨਾਲ ਸਨ, ਇਸ ਲਈ
ਅਸੀਂ ਬੱਚਿਆਂ ਨਾਲ ਮਿਲ ਕੇ ਆਪਣੀ ਵਰ੍ਹੇ ਗੰਢ ਮਨਾਈ।ਆਲੀਆ ਅਤੇ ਨਵਾਜ਼ ਦੇ ਮੇਲ ਹੋਣ
ਦੀਆਂ ਅਫਵਾਹਾਂ ਮੰਗਲਵਾਰ ਨੂੰ ਸਾਹਮਣੇ ਆਈਆਂ ਜਦੋਂ ਆਲੀਆ ਨੇ  ਨਵਾਜ਼ੂਦੀਨ ਅਤੇ ਉਨ੍ਹਾਂ ਦੇ
ਬੱਚਿਆਂ ਨਾਲ ਇੱਕ ਤਸਵੀਰ ਸਾਂਝੀ ਕੀਤੀ। ਉਸਨੇ  ਪੋਸਟ ਦੇ ਕੈਪਸ਼ਨ ਵਿੱਚ ਲਿਖਿਆ, “ਮੇਰੇ
ਇੱਕਲੇ ਨਾਲ ਵਿਆਹ ਦੇ 14 ਸਾਲਾਂ ਦੀ ਖੁਸ਼ੀ ਮਨਾ ਰਹੀ ਹਾਂ। ਐਨੀਵਰਸਰੀ ਚੀਅਰਸ (ਸ਼ੈਂਪੇਨ
ਕਲਿੰਕ ਅਤੇ ਦੋ ਦਿਲਾਂ ਦੇ ਇਮੋਜੀ)।”ਰਿਪੋਰਟ ਦੇ ਅਨੁਸਾਰ, ਨਵਾਜ਼ੂਦੀਨ ਸਿੱਦੀਕੀ ਦੇ ਬੱਚੇ, ਸ਼ੋਰਾ
ਅਤੇ ਯਾਨੀ ਜਲਦੀ ਹੀ ਉਸ ਨਾਲ ਦੁਬਾਰਾ ਇਕੱਠੇ  ਹੋਣਗੇ - ਉਹ ਆਲੀਆ ਨਾਲ ਦੁਬਈ ਵਿੱਚ
ਹਨ, ਕਿਉਂਕਿ ਉਨ੍ਹਾਂ ਦੀਆਂ ਛੁੱਟੀਆਂ ਸ਼ੁਰੂ ਹੋ ਗਈਆਂ ਹਨ ਅਤੇ ਉਹ ਮੁੰਬਈ ਆਉਣਗੇ।

 ਆਈਪੀਐੱਲ 2024 ਦਾ 10ਵਾਂ ਮੈਚ ਰਾਇਲ ਚੈਲੰਜਰਜ਼
ਬੈਂਗਲੁਰੂ ਅਤੇ ਕੋਲਕਾਤਾ ਨਾਈਟ ਰਾਈਡਰਜ਼ ਵਿਚਾਲੇ ਸ਼ਾਮ 7.30
ਵਜੇ ਤੋਂ ਬੈਂਗਲੁਰੂ ਦੇ ਐਮ. ਚਿੰਨਾਸਵਾਮੀ ਸਟੇਡੀਅਮ 'ਚ ਖੇਡਿਆ
ਜਾਵੇਗਾ। ਪਿਛਲੇ ਮੈਚ ਵਿੱਚ ਜਿੱਤ ਨਾਲ ਉਨ੍ਹਾਂ ਦਾ ਮਨੋ ਬਲ ਵਧਿਆ
ਹੈ ਪਰ ਉਨ੍ਹਾਂ ਦੇ ਪ੍ਰਦਰਸ਼ਨ ਵਿੱਚ ਪਰਿਪੱਕਤਾ ਲਿਆਉਣੀ ਬਾਕੀ ਹੈ।
ਪਿਛਲੇ ਮੈਚ ਵਿੱਚ ਆਰਸੀਬੀ ਨੇ  ਪੰਜਾਬ ਕਿੰਗਜ਼ ਨੂੰ ਚਾਰ ਵਿਕਟਾਂ
ਨਾਲ ਹਰਾਇਆ ਸੀ ਜਦਕਿ ਕੇਕੇਆਰ ਨੇ  ਸਨਰਾਈਜ਼ਰਜ਼
ਹੈਦਰਾਬਾਦ ਨੂੰ ਚਾਰ ਦੌੜਾਂ ਨਾਲ ਹਰਾਇਆ ਸੀ।

ਮੈਚ ਤੋਂ ਪਹਿਲਾਂ ਰਿਕਾਰਡ ਤੇ ਮਾਰੋ ਨਜ਼ਰ, ਪਿੱਚ
ਰਿਪੋਰਟ ਤੇ ਸੰਭਾਵਿਤ ਪਲੇਇੰਗ 11 ਵੀ ਦੇਖੋ

ਮੁੰਬਈ ਇੰਡੀਅਨਜ਼ (ਐੱਮ) ਦੇ ਕਪਤਾਨ ਹਾਰਦਿਕ ਪੰਡਯਾ ਨੇ  ਪ੍ਰੀਮੀਅਰ ਲੀਗ (IPL) 2024 'ਚ ਬੁੱਧਵਾਰ ਨੂੰ ਇੰਡੀਅਨ
ਸਨਰਾਈਜ਼ਰਸ ਹੈਦਰਾਬਾਦ ਤੋਂ ਆਪਣੀ ਟੀਮ ਦੀ 31 ਦੌੜਾਂ ਨਾਲ ਹਾਰ ਤੋਂ ਬਾਅਦ ਆਪਣੀ ਟੀਮ ਦਾ ਆਤਮਵਿਸ਼ਵਾਸ ਵਧਾਉਣ
ਦੀ ਕੋਸ਼ਿਸ਼ ਕੀਤੀ। ਉਨ੍ਹਾਂ ਨੇ  ਕਿਹਾ ਕਿ ਇਹ ਟੂਰਨਾਮੈਂਟ 'ਸਭ ਤੋਂ ਮੁਸ਼ਕਿਲ ਸਿਪਾਹੀਆਂ ਦਾ ਸਭ ਤੋਂ ਔਖਾ ਇਮਤਿਹਾਨ' ਹੋਵੇਗਾ।
ਐੱਮਆਈ ਦੇ ਸੋਸ਼ਲ ਮੀਡੀਆ ਹੈਂਡਲ 'ਤੇ ਪੋਸਟ ਕੀਤੇ ਗਏ ਇੱਕ ਵੀਡੀਓ ਵਿੱਚ, ਹਾਰਦਿਕ ਨੇ  ਲਗਾਤਾਰ ਦੂਜੀ ਹਾਰ ਤੋਂ ਬਾਅਦ
ਆਪਣੀ ਟੀਮ ਨੂੰ ਪ੍ਰੇਰਿਤ ਕੀਤਾ ਅਤੇ ਟੀਮ ਨੂੰ 'ਬੁਰੇ ਜਾਂ ਚੰਗੇ' ਹਾਲਾਤਾਂ ਵਿੱਚ ਇੱਕ ਦੂਜੇ ਦੀ ਮਦਦ ਕਰਨ ਲਈ ਕਿਹਾ।
ਹਾਰਦਿਕ ਨੇ  ਕਿਹਾ ਕਿ ਸਭ ਤੋਂ ਸਖ਼ਤ ਸਿਪਾਹੀ ਸਭ ਤੋਂ ਔਖੇ ਇਮਤਿਹਾਨ ਦਾ ਸਾਹਮਣਾ ਕਰਦੇ ਹਨ; ਅਸੀਂ ਮੁਕਾਬਲੇ ਵਿੱਚ ਸਭ ਤੋਂ
ਸਖ਼ਤ ਟੀਮ ਹਾਂ, ਕੋਈ ਵੀ ਜੋ ਇੱਕ ਬੱਲੇਬਾਜ਼ੀ ਸਮੂਹ ਜਾਂ ਸਮੁੱਚੇ ਤੌਰ 'ਤੇ ਸਾਡੇ ਕੋਲ ਜੋ ਕੁਝ ਪ੍ਰਾਪਤ ਕੀਤਾ ਹੈ ਉਸ ਦੇ ਨੇ ੜੇ ਜਾ ਸਕਦਾ
ਹੈ - ਆਓ ਇਹ ਯਕੀਨੀ ਕਰੀਏ ਕਿ ਅਸੀਂ ਇੱਕ ਦੂਜੇ ਦੀ ਮਦਦ ਕਰੀਏ; ਮਾੜਾ ਜਾਂ ਚੰਗਾ। ਅਸੀਂ ਇਕੱਠੇ  ਰਹਾਂਗੇ।
ਮਹਾਨ ਕ੍ਰਿਕਟਰ ਸਚਿਨ ਤੇਂਦੁਲਕਰ ਨੇ  ਕਿਹਾ ਕਿ ਮੈਚ ਬਹੁਤ ਖੁੱਲ੍ਹਾ ਸੀ, ਭਾਵੇਂ ਕਿ ਮੁੰਬਈ ਨੇ  277 ਦੌੜਾਂ ਦੇ ਦਿੱਤੀਆਂ। ਉਸ ਨੇ
ਕਿਹਾ ਕਿ ਮੁੰਬਈ ਨੇ  ਆਪਣੀ ਪਾਰੀ 'ਚ ਚੰਗੀ ਬੱਲੇਬਾਜ਼ੀ ਕੀਤੀ। ਤੇਂਦੁਲਕਰ ਨੇ  ਕਿਹਾ ਕਿ ਦੂਜੇ ਹਾਫ 'ਚ 10 ਓਵਰਾਂ 'ਚ 277
ਦੌੜਾਂ ਬਣਾਉਣ ਦੇ ਬਾਵਜੂਦ ਕੋਈ ਨਹੀਂ ਜਾਣਦਾ ਸੀ ਕਿ ਕੌਣ ਸਪੱਸ਼ਟ ਜੇਤੂ ਰਿਹਾ। ਖੇਡ ਬਹੁਤ ਖੁੱਲ੍ਹੀ ਸੀ। ਟੀਚਾ ਕਾਫ਼ੀ ਹੱਦ ਤੱਕ
ਪ੍ਰਾਪਤ ਕਰਨ ਯੋਗ ਸੀ। ਇਹ ਸਪੱਸ਼ਟ ਸੰਕੇਤ ਹੈ ਕਿ ਅਸੀਂ ਅਸਲ ਵਿੱਚ ਬੱਲੇਬਾਜ਼ੀ ਕੀਤੀ ਹੈ। ਆਓ ਅਸੀਂ ਮਜ਼ਬੂਤੀ ਨਾਲ ਇਕੱਠੇ
ਖੜ੍ਹੇ ਹੋਈਏ। ਔਖੇ ਪਲ ਹੋਣ ਵਾਲੇ ਹਨ, ਅਸੀਂ ਇੱਕ ਸਮੂਹ ਦੇ ਰੂਪ ਵਿੱਚ ਇਕੱਠੇ  ਰਹਾਂਗੇ ਅਤੇ ਇਸ ਵਿੱਚੋਂ ਲੰਘਾਂਗੇ।

ਸਭ ਤੋਂ ਸਖ਼ਤ ਸੈਨਿਕਾਂ ਦੀ ਸਭ ਤੋਂ ਔਖੀ ਪ੍ਰੀਖਿਆ ਹੁੰਦੀ ਹੈ : ਹਾਰਦਿਕ ਪੰਡਯਾ

ਹੈੱਡ ਟੂ ਹੈੱਡ
ਕੁੱਲ ਮੈਚ - 32
ਆਰਸੀਬੀ - 14 ਜਿੱਤਾਂ
ਕੇਕੇਆਰ - 18 ਜਿੱਤਾਂ
ਆਰਸੀਬੀ ਦਾ ਸਰਵੋਤਮ ਸਕੋਰ - 213
ਕੇਕੇਆਰ ਦਾ ਸਰਵੋਤਮ ਸਕੋਰ - 222
ਪਿੱਚ ਰਿਪੋਰਟ

ਬੈਂਗਲੁਰੂ ਆਮ ਤੌਰ 'ਤੇ ਫਲੈਟ ਪਿੱਚਾਂ ਦੀ ਪੇਸ਼ਕਸ਼
ਕਰਦਾ ਹੈ ਜੋ ਬੱਲੇਬਾਜ਼ਾਂ ਲਈ ਅਨੁਕੂਲ ਹੁੰਦੀਆਂ ਹਨ।
ਦੋਵਾਂ ਟੀਮਾਂ ਕੋਲ ਹਾਰਡ ਹਿੱਟਰ ਹਨ, ਇਸ ਲਈ
ਸੰਭਾਵਨਾ ਹੈ ਕਿ ਉਹ ਵੱਡੇ ਸ਼ਾਟ ਮਾਰਨ ਦਾ ਆਨੰ ਦ
ਲੈਣਗੇ। ਐੱਮ ਚਿੰਨਾਸਵਾਮੀ ਦੀ ਪਿੱਚ ਟੀਚੇ ਦਾ ਪਿੱਛਾ
ਕਰਨ ਵਾਲੀ ਟੀਮ ਲਈ ਅਨੁਕੂਲ ਮੰਨੀ ਜਾਂਦੀ ਹੈ।
ਇਸ ਸੀਜ਼ਨ ਦੇ ਪਹਿਲੇ ਮੈਚ 'ਚ ਵੀ ਇਸ ਦਾ
ਪ੍ਰਗਟਾਵਾ ਹੋ ਗਿਆ ਸੀ ਜਦੋਂ ਮੇਜ਼ਬਾਨ ਟੀਮ ਨੇ  177
ਦੌੜਾਂ ਦਾ ਪਿੱਛਾ ਕਰਦੇ ਹੋਏ ਪੰਜਾਬ ਨੂੰ ਹਰਾਇਆ ਸੀ।
ਹੁਣ ਤੱਕ ਖੇਡੇ ਗਏ 89 ਮੈਚਾਂ 'ਚੋਂ 48 'ਚ ਦੂਜੇ ਨੰ ਬਰ
'ਤੇ ਆਉਣ ਵਾਲੀਆਂ ਟੀਮਾਂ ਨੇ  ਜਿੱਤ ਦਰਜ ਕੀਤੀ ਹੈ।
ਮੌਸਮ
ਮੈਚ ਦੌਰਾਨ ਬੈਂਗਲੁਰੂ 'ਚ ਤਾਪਮਾਨ 32 ਡਿਗਰੀ ਦੇ
ਆਸ-ਪਾਸ ਰਹੇਗਾ। ਬਾਅਦ ਵਿੱਚ ਇਹ 26 ਡਿਗਰੀ
ਤੱਕ ਡਿੱਗ ਜਾਵੇਗਾ। ਮੀਂਹ ਦੀ ਕੋਈ ਸੰਭਾਵਨਾ ਨਹੀਂ
ਹੈ।
ਸੰਭਾਵਿਤ ਪਲੇਇੰਗ 11
ਰਾਇਲ ਚੈਲੰਜਰਜ਼ ਬੰਗਲੌਰ: ਫਾਫ ਡੂ ਪਲੇਸਿਸ
(ਕਪਤਾਨ), ਵਿਰਾਟ ਕੋਹਲੀ, ਆਕਾਸ਼ ਦੀਪ, ਲਾਕੀ
ਫਰਗੂਸਨ, ਮੁਹੰਮਦ ਸਿਰਾਜ, ਸਵਪਨਿਲ ਸਿੰਘ,
ਗਲੇਨ ਮੈਕਸਵੈੱਲ, ਰਜਤ ਪਾਟੀਦਾਰ, ਵਿਲ ਜੈਕ,
ਕੈਮਰਨ ਗ੍ਰੀਨ, ਦਿਨੇ ਸ਼ ਕਾਰਤਿਕ (ਵਿਕਟਕੀਪਰ)।
ਕੋਲਕਾਤਾ ਨਾਈਟ ਰਾਈਡਰਜ਼: ਫਿਲ ਸਾਲਟ, ਵੈਂਕੀ
ਅਈਅਰ, ਰਮਨਦੀਪ ਸਿੰਘ, ਸੁਨੀਲ ਨਾਰਾਇਣ,
ਮਿਸ਼ੇਲ ਸਟਾਰਕ, ਆਰੋਨ ਵਰੁਣ, ਹਰਸ਼ਿਤ ਰਾਣਾ,
ਸ਼੍ਰੇਅਸ ਅਈਅਰ (ਕਪਤਾਨ), ਨਿਤੀਸ਼ ਰਾਣਾ, ਰਿੰਕੂ
ਸਿੰਘ, ਆਂਦਰੇ ਰਸਲ।

ਰਾਇਲਜ਼ ਨੇ  ਪ੍ਰਸਿੱਧ ਕ੍ਰਿਸ਼ਨਾ ਦੀ ਜਗ੍ਹਾ ਕੇਸ਼ਵ ਮਹਾਰਾਜ ਨੂੰ ਟੀਮ ਚ ਕੀਤਾ ਸ਼ਾਮਲ
ਰਾਜਸਥਾਨ ਰਾਇਲਜ਼ ਨੇ  ਵੀਰਵਾਰ ਨੂੰ ਚੱਲ ਰਹੀ ਇੰਡੀਅਨ ਪ੍ਰੀਮੀਅਰ ਲੀਗ ਲਈ ਤੇਜ਼ ਗੇਂਦਬਾਜ਼
ਪ੍ਰਸਿੱਧ ਕ੍ਰਿਸ਼ਨਾ ਦੀ ਜਗ੍ਹਾ ਦੱਖਣੀ ਅਫਰੀਕਾ ਦੇ ਸੀਨੀਅਰ ਖੱਬੇ ਹੱਥ ਦੇ ਸਪਿਨਰ ਕੇਸ਼ਵ ਮਹਾਰਾਜ ਨੂੰ
ਟੀਮ 'ਚ ਸ਼ਾਮਲ ਕੀਤਾ ਹੈ। ਆਈਪੀਐੱਲ ਨੇ  ਵੀਰਵਾਰ ਨੂੰ ਕਿਹਾ ਕਿ ਕੋਲਕਾਤਾ ਨਾਈਟ ਰਾਈਡਰਜ਼
(ਕੇਕੇਆਰ) ਨੇ  ਜ਼ਖਮੀ ਮੁਜੀਬ ਉਰ ਰਹਿਮਾਨ ਦੇ ਬਦਲ ਵਜੋਂ ਅਫਗਾਨਿਸਤਾਨ ਦੇ 16 ਸਾਲਾ ਆਫ
ਸਪਿਨਰ ਅੱਲ੍ਹਾ ਗਜ਼ਨਫਰ ਨੂੰ ਵੀ ਟੀਮ ਵਿੱਚ ਸ਼ਾਮਲ ਕੀਤਾ ਹੈ। ਗਜ਼ਨਫਰ ਨੇ  ਦੋ ਇੱਕ ਰੋਜ਼ਾ
ਅੰਤਰਰਾਸ਼ਟਰੀ ਮੈਚਾਂ ਵਿੱਚ ਅਫਗਾਨਿਸਤਾਨ ਦੀ ਨੁਮਾਇੰਦਗੀ ਕੀਤੀ ਹੈ। ਨੌ ਜਵਾਨ ਖਿਡਾਰੀ ਨੇ  ਤਿੰਨ
ਟੀ-20 ਅਤੇ ਛੇ ਲਿਸਟ ਏ ਮੈਚ ਖੇਡੇ ਹਨ ਅਤੇ ਕ੍ਰਮਵਾਰ ਪੰਜ ਅਤੇ ਚਾਰ ਵਿਕਟਾਂ ਆਪਣੇ ਨਾਂ ਕੀਤੀਆਂ
ਹਨ। ਉਹ 20 ਲੱਖ ਰੁਪਏ ਦੀ ਬੇਸ ਪ੍ਰਾਈਸ ਲਈ ਕੇਕੇਆਰ ਨਾਲ ਜੁੜ ਗਏ। ਪ੍ਰਸਿੱਧ ਨੇ  ਹਾਲ ਹੀ ਵਿੱਚ
ਪੱਟ ਦੀ ਸਰਜਰੀ ਕਰਵਾਈ ਹੈ ਅਤੇ ਫਿਲਹਾਲ ਇਸ ਤੋਂ ਠੀਕ ਹੋ ਰਹੇ ਹਨ। ਰਾਇਲਜ਼ ਟੀਮ 'ਚ ਉਨ੍ਹਾਂ ਦੀ
ਜਗ੍ਹਾ 'ਤੇ ਆਏ ਮਹਾਰਾਜ ਨੇ  27 ਟੀ-20, 44 ਵਨਡੇ ਅਤੇ 50 ਟੈਸਟ ਮੈਚ ਖੇਡੇ ਹਨ ਅਤੇ
ਅੰਤਰਰਾਸ਼ਟਰੀ ਕ੍ਰਿਕਟ 'ਚ 237 ਵਿਕਟਾਂ ਹਾਸਲ ਕੀਤੀਆਂ ਹਨ। ਟੀਮ ਨੇ  ਉਨ੍ਹਾਂ ਨੂੰ 50 ਲੱਖ ਰੁਪਏ ਦੀ
ਬੇਸ ਕੀਮਤ 'ਤੇ ਆਪਣੇ ਨਾਲ ਜੋੜਿਆ ਹੈ।

ਉੱਘੇ ਗਣਿਤ-ਵਿਗਿਆਨੀ ਭਾਰਤੀ ਮੂਲ ਦੇ ਡਾ. ਟੀ.ਐਨ. ਸੁਬਰਾਮਨੀਅਮ ਦਾ ਦੇਹਾਂਤ
 ਟਰੌਏ, ਮਿਸ਼ੀਗਨ (ਅਮਰੀਕਾ) ਵਿੱਚ ਜਨਰਲ ਮੋਟਰਜ਼ ਦੇ ਸਰਵਰ ਦੇ ਮੁੱਖ ਆਰਕੀਟੈਕਟ ਹੋਣ ਦੇ ਨਾਤੇ ਡਾ.
ਸੁਬਰਾਮਨੀਅਮ ਨੇ  ਆਟੋਮੋਟਿਵ ਸੈਕਟਰ ਦੇ ਤਕਨੀਕੀ ਖੇਤਰ ਅਤੇ ਗਾਹਕ ਸੇਵਾ ਮਾਪਦੰਡਾਂ ਨੂੰ ਸਥਾਪਤ ਕਰਨ ਵਿੱਚ
ਮਹੱਤਵਪੂਰਨ ਭੂਮਿਕਾ ਨਿਭਾਈ ਸੀ। ਜਦੋਂ ਤਤਕਾਲੀ ਪ੍ਰਧਾਨ ਮੰਤਰੀ ਇੰਦਰਾ ਗਾਂਧੀ ਨੇ  ਅਮਰੀਕਾ ਦਾ ਦੌਰਾ ਕੀਤਾ ਤਾਂ
ਉਹ ਉਨ੍ਹਾਂ ਦੀਆਂ ਅਸਾਧਾਰਨ ਪ੍ਰਾਪਤੀਆਂ ਤੋਂ ਪ੍ਰਭਾਵਿਤ ਹੋਈ ਅਤੇ ਉਨ੍ਹਾਂ ਨੂੰ ਇੱਕ ਨਿੱਜੀ ਸਰੋਤਾ ਦੱਸਿਆ। ਉਸਨੇ
ਆਪਣੇ ਜੱਦੀ ਦੇਸ਼ ਨੂੰ ਉੱਚਾ ਚੁੱਕਣ ਲਈ ਉਸਦੇ ਰਚਨਾਤਮਕ ਯਤਨਾਂ ਦੀ ਵੀ ਪ੍ਰਸ਼ੰਸਾ ਕੀਤੀ। ਇਹ ਸਮਰਥਨ ਡਾ.
ਸੁਬਰਾਮਨੀਅਮ ਦੀ ਵਿਸ਼ਵ-ਵਿਆਪੀ ਪਹੁੰਚ ਦੀ ਸੀਮਾ ਅਤੇ ਉਸ ਦੇ ਅਨਮੋਲ ਯੋਗਦਾਨਾਂ ਦੀ ਆਮ ਮਾਨਤਾ ਨੂੰ ਵੀ
ਦਰਸਾਉਂਦਾ ਹੈ। ਡਾ. ਸੁਬਰਾਮਨੀਅਮ ਦਾ ਪਰਿਵਾਰ, ਜਿਸ ਵਿੱਚ ਉਨ੍ਹਾਂ ਦੀ ਪਤਨੀ, ਧੀ ਅਤੇ ਜਵਾਈ ਸ਼ਾਮਲ ਹਨ,
ਉਨ੍ਹਾਂ ਦੀ ਵਿਰਾਸਤ ਨੂੰ ਅੱਗੇ ਵਧਾਉਂਣਗੇ।ਤਕਨਾਲੋਜੀ ਵਿੱਚ ਮਹੱਤਵਪੂਰਨ ਯੋਗਦਾਨ ਪਾਉਣ ਵਾਲੇ ਭਾਰਤੀ ਮੂਲ ਦੇ
ਪ੍ਰਸਿੱਧ ਗਣਿਤ-ਸ਼ਾਸਤਰੀ ਡਾ: ਟੀ.ਐਨ. ਸੁਬਰਾਮਨੀਅਮ ਦਾ 76 ਸਾਲ ਦੀ ਉਮਰ ਵਿੱਚ ਅਮਰੀਕਾ ਦੇ ਮਿਸ਼ੀਗਨ
ਰਾਜ ਵਿੱਚ ਦਿਹਾਂਤ ਹੋ ਗਿਆ। 1979 ਵਿੱਚ ਅਮਰੀਕਾ ਜਾਣ ਤੋਂ ਬਾਅਦ ਡਾ. ਸੁਬਰਾਮਨੀਅਮ ਨੂੰ ਭਾਰਤ ਅਤੇ
ਅਮਰੀਕਾ ਦੋਵਾਂ ਵਿੱਚ ਅਕਾਦਮਿਕ ਸਰਕਲਾਂ ਵਿੱਚ ਬਹੁਤ ਸਤਿਕਾਰ ਦਿੱਤਾ। ਜਿੱਥੇ ਉਨ੍ਹਾਂ ਨੇ  ਰਚਨਾਤਮਕ ਗਣਿਤ ਦੇ
ਸਿਧਾਂਤਾਂ ਅਤੇ ਮਾਡਲਾਂ ਦੀ ਇੱਕ ਸਥਾਈ ਵਿਰਾਸਤ ਛੱਡੀ।ਜਨਰਲ ਮੋਟਰਜ਼ ਲਈ ਰੂਟ ਵਨ ਦੀ ਸਥਾਪਨਾ, ਇੱਕ
ਅਜਿਹਾ ਕਾਰੋਬਾਰ ਹੈ ਜਿਸ ਨੇ  ਜੀ.ਐਮ. ਕਾਰਾਂ ਲਈ ਆਟੋ ਫਾਈਨਾਂਸਿੰਗ ਅਤੇ ਜੀ.ਪੀ .ਐਸ ਪ੍ਰਣਾਲੀਆਂ ਨੂੰ ਬਦਲ
ਦਿੱਤਾ, ਉਨ੍ਹਾਂ ਦੇ ਸ਼ਾਨਦਾਰ ਕਰੀਅਰ ਦਾ ਇੱਕ ਉੱਚ ਬਿੰਦੂ ਰਿਹਾ ਸੀ।

ਅਮਰੀਕਾ ਚ ਜਲਦ ਸ਼ੁਰੂ ਹੋਵੇਗਾ H-1B ਵੀਜ਼ਾ ਲਈ
ਲਾਟਰੀ ਸਿਸਟਮ, ਭਾਰਤੀਆਂ ਨੂੰ ਮਿਲੇਗਾ ਫ਼ਾਇਦਾ

ਅਮਰੀਕੀ ਸਰਕਾਰ ਜਲਦ ਹੀ ਐੱਚ-1ਬੀ ਵੀਜ਼ਾ ਦੇ ਲਾਭਪਾਤਰੀਆਂ ਲਈ ਲਾਟਰੀ ਦਾ ਪਹਿਲਾ ਦੌਰ ਸ਼ੁਰੂ ਕਰਨ
ਜਾ ਰਹੀ ਹੈ। US ਸਿਟੀਜ਼ਨਸ਼ਿਪ ਐਂਡ ਇਮੀਗ੍ਰੇਸ਼ਨ ਸਰਵਿਸਿਜ਼ (USCIS) H-1B ਵੀਜ਼ਾ ਲਈ ਪਹਿਲਾਂ
ਜਮ੍ਹਾਂ ਕਰਵਾਈਆਂ ਇਲੈਕਟ੍ਰਾਨਿਕ ਅਰਜ਼ੀਆਂ ਵਿੱਚੋਂ ਲਾਟਰੀ ਰਾਹੀਂ ਬਿਨੈ ਕਾਰਾਂ ਦੀ ਚੋਣ ਕਰੇਗੀ। H-1B ਵੀਜ਼ਾ
ਲਈ ਰਜਿਸਟ੍ਰੇਸ਼ਨ ਹਾਲ ਹੀ ਵਿੱਚ ਬੰਦ ਹੋ ਗਈ ਹੈ। ਵਿੱਤੀ ਸਾਲ 2025 ਲਈ ਐੱਚ-1ਬੀ ਵੀਜ਼ਾ ਦੀ ਸ਼ੁਰੂਆਤੀ
ਰਜਿਸਟ੍ਰੇਸ਼ਨ ਦੀ ਆਖਰੀ ਮਿਤੀ 22 ਮਾਰਚ ਸੀ। ਹਾਲਾਂਕਿ ਬਾਅਦ 'ਚ ਇਸ ਨੂੰ 25 ਮਾਰਚ ਤੱਕ ਵਧਾ ਦਿੱਤਾ
ਗਿਆ। USCIS ਨੇ  ਐਲਾਨ ਕੀਤਾ ਹੈ ਕਿ ਲਾਟਰੀ ਦੀ ਮਿਤੀ ਦਾ ਐਲਾਨ ਜਲਦੀ ਹੀ ਕੀਤਾ ਜਾਵੇਗਾ। ਕਿਉਂਕਿ
ਐੱਚ-1ਬੀ ਵੀਜ਼ਾ ਦੀ ਮੰਗ ਸਭ ਤੋਂ ਜ਼ਿਆਦਾ ਹੈ, ਇਸ ਲਈ ਅਮਰੀਕੀ ਏਜੰਸੀ ਲਾਟਰੀ ਸਿਸਟਮ ਦੀ ਵਰਤੋਂ
ਕਰਦੀ ਹੈ। ਅਮਰੀਕਾ ਹਰ ਸਾਲ 85 ਹਜ਼ਾਰ ਲੋਕਾਂ ਨੂੰ ਐੱਚ-1ਬੀ ਵੀਜ਼ਾ ਜਾਰੀ ਕਰਦਾ ਹੈ। ਇਨ੍ਹਾਂ ਵਿੱਚੋਂ 20
ਹਜ਼ਾਰ ਵੀਜ਼ੇ ਅਮਰੀਕਾ ਦੀ ਕਿਸੇ ਵੀ ਯੂਨੀਵਰਸਿਟੀ ਤੋਂ ਡਿਗਰੀ ਹਾਸਲ ਕਰਨ ਵਾਲਿਆਂ ਨੂੰ ਦਿੱਤੇ ਜਾਂਦੇ ਹਨ।
ਬਾਕੀ 65 ਹਜ਼ਾਰ ਵੀਜ਼ੇ ਲਾਟਰੀ ਸਿਸਟਮ ਰਾਹੀਂ ਦਿੱਤੇ ਗਏ ਹਨ।

29.03.2024 High standard news

ਯੂ.ਐੱਸ.ਸੀ.ਆਈ.ਐੱਸ. ਮੁਤਾਬਕ ਰਜਿਸਟ੍ਰੇਸ਼ਨ ਖ਼ਤਮ ਹੋਣ ਤੋਂ ਬਾਅਦ ਜਿਨ੍ਹਾਂ ਦੀ ਚੋਣ ਕੀਤੀ ਜਾਵੇਗੀ, ਉਨ੍ਹਾਂ ਨੂੰ 31 ਮਾਰਚ ਤੱਕ ਉਨ੍ਹਾਂ ਦੇ myUSCIS ਆਨਲਾਈਨ ਖਾਤੇ 'ਤੇ ਇਸ
ਬਾਰੇ ਸੂਚਿਤ ਕਰ ਦਿੱਤਾ ਜਾਵੇਗਾ। ਇਸ ਤੋਂ ਬਾਅਦ 1 ਅਪ੍ਰੈਲ ਤੋਂ ਐੱਚ-ਬੀ ਕੈਪ ਪਟੀਸ਼ਨ ਲਈ ਆਨਲਾਈਨ ਫਾਰਮ ਜਮ੍ਹਾ ਕੀਤੇ ਜਾਣਗੇ। ਜਦੋਂ ਕਿ H-1B ਗੈਰ-ਕੈਪ ਲਈ ਪਟੀਸ਼ਨ
ਦੀ ਮਿਤੀ ਦਾ ਐਲਾਨ ਜਲਦੀ ਹੀ ਕੀਤਾ ਜਾਵੇਗਾ। USCIS ਨੇ  ਕਿਹਾ ਕਿ ਗੈਰ-ਪ੍ਰਵਾਸੀ ਕਾਮਿਆਂ ਲਈ ਅਰਜ਼ੀ ਫਾਰਮ I-129 ਅਤੇ ਪ੍ਰੀਮੀਅਮ ਸੇਵਾ ਲਈ ਅਰਜ਼ੀ ਫਾਰਮ I-907
ਆਨਲਾਈਨ ਉਪਲਬਧ ਹੈ।ਵਿੱਤੀ ਸਾਲ 2025 ਲਈ ਵੀਜ਼ਾ ਅਰਜ਼ੀਆਂ 1 ਅਪ੍ਰੈਲ ਤੋਂ ਲਈਆਂ ਜਾਣਗੀਆਂ। ਸਾਲਾਂ ਬਾਅਦ ਅਮਰੀਕੀ ਸਰਕਾਰ ਨੇ  ਵੀਜ਼ਾ ਫੀਸਾਂ ਵਿੱਚ ਵਾਧਾ ਕੀਤਾ
ਹੈ। ਵੀਜ਼ਾ ਫੀਸ 10 ਡਾਲਰ ਤੋਂ ਵਧਾ ਕੇ 110 ਡਾਲਰ ਕਰ ਦਿੱਤੀ ਗਈ ਹੈ। ਇਸ ਦੇ ਨਾਲ ਹੀ ਐੱਚ-1ਬੀ ਵੀਜ਼ਾ ਲਈ ਰਜਿਸਟ੍ਰੇਸ਼ਨ ਫੀਸ ਵੀ 10 ਡਾਲਰ ਤੋਂ ਵਧਾ ਕੇ 215 ਡਾਲਰ ਕਰ
ਦਿੱਤੀ ਗਈ ਹੈ। ਇੱਥੇ ਦੱਸ ਦਈਏ ਕਿ H-1B ਵੀਜ਼ਾ ਇੱਕ ਗੈਰ-ਪ੍ਰਵਾਸੀ ਵੀਜ਼ਾ ਹੈ। ਇਹ ਅਮਰੀਕੀ ਕੰਪਨੀਆਂ ਨੂੰ ਵਿਦੇਸ਼ੀ ਕਰਮਚਾਰੀਆਂ ਨੂੰ ਨੌ ਕਰੀ 'ਤੇ ਰੱਖਣ ਦੀ ਇਜਾਜ਼ਤ ਦਿੰਦਾ
ਹੈ। ਜਦੋਂ ਵੀ ਕੋਈ ਵਿਅਕਤੀ ਕਿਸੇ ਅਮਰੀਕੀ ਕੰਪਨੀ ਵਿੱਚ ਕੰਮ ਕਰਦਾ ਹੈ ਤਾਂ ਉਸ ਨੂੰ H-1B ਵੀਜ਼ਾ ਜਾਰੀ ਕੀਤਾ ਜਾਂਦਾ ਹੈ। ਸ਼ੁਰੂਆਤੀ ਤੌਰ 'ਤੇ ਇਹ 3 ਸਾਲਾਂ ਲਈ ਵੈਧ ਹੈ, ਜਿਸ ਨੂੰ
6 ਸਾਲ ਤੱਕ ਵਧਾਇਆ ਜਾ ਸਕਦਾ ਹੈ। H-1B ਵੀਜ਼ਾ ਦੇ ਸਭ ਤੋਂ ਵੱਧ ਲਾਭਪਾਤਰੀ ਭਾਰਤੀ ਹਨ। ਅੰਕੜਿਆਂ ਮੁਤਾਬਕ ਅਮਰੀਕਾ ਹਰ ਸਾਲ ਜਿੰਨੇ  ਵੀ ਲੋਕਾਂ ਨੂੰ ਐੱਚ-1ਬੀ ਵੀਜ਼ਾ
ਜਾਰੀ ਕਰਦਾ ਹੈ, ਉਨ੍ਹਾਂ 'ਚੋਂ 70 ਫੀਸਦੀ ਤੋਂ ਜ਼ਿਆਦਾ ਭਾਰਤੀਆਂ ਨੂੰ ਮਿਲਦਾ ਹੈ।

ਅਮਰੀਕਾ ਦੇ ਬਾਲਟੀਮੋਰ ਚ ਪੁਲ ਟੁੱਟਣ
ਨਾਲ ਭਾਰਤ ਸਮੇਤ ਕਈ ਦੇਸ਼ਾਂ ਨੂੰ ਹੋਵੇਗਾ

ਕਰੋੜਾਂ ਰੁਪਏ ਦਾ ਨੁਕਸਾਨ

ਅਮਰੀਕਾ ਦੇ ਬਾਲਟੀਮੋਰ 'ਚ ਇਕ ਵੱਡਾ ਹਾਦਸਾ ਵਾਪਰਿਆ ਹੋਇਆ ਹੈ। ਇਸ ਹਾਦਸੇ ਵਿਚ ਬਾਲਟੀਮੋਰ
'ਕੀ' ਬ੍ਰਿਜ ਨਾਲ ਇਕ ਕੰਟੇਨਰ ਜਹਾਜ਼ ਟਕਰਾਅ ਗਿਆ, ਜਿਸ ਤੋਂ ਬਾਅਦ ਪੁਲ ਤਾਸ਼ ਦੇ ਪੱਤਿਆਂ ਵਾਂਗ
ਢਹਿ ਢੇਰੀ ਹੋ ਗਿਆ। ਸੋਸ਼ਲ ਮੀਡੀਆ 'ਤੇ ਪੁਲ ਡਿੱਗਣ ਦਾ ਵੀਡੀਓ ਤੇਜ਼ੀ ਨਾਲ ਵਾਇਰਲ ਹੋ ਰਿਹਾ ਹੈ।
ਵੀਡੀਓ 'ਚ ਇਕ ਵੱਡਾ ਕੰਟੇਨਰ ਸ਼ਿਪ ਪੁਲ ਦੇ ਪਿਲਰ ਨਾਲ ਟਕਰਾਇਆ, ਜਿਸ ਤੋਂ ਬਾਅਦ ਪੁਲ
ਪਟਪਸਕੋ ਨਦੀ 'ਚ ਡੁੱਬ ਗਿਆ ਪਰ ਇਸ ਪੁਲ ਦੇ ਟੁੱਟਣ ਦਾ ਅਸਰ ਅਗਲੇ ਕਈ ਮਹੀਨਿਆਂ ਤੱਕ
ਅਮਰੀਕਾ ਸਮੇਤ ਦੁਨੀਆ ਦੇ ਦੇਸ਼ਾਂ 'ਤੇ ਪੈ ਸਕਦਾ ਹੈ। ਦਰਅਸਲ, ਇਸ ਕਾਰਨ ਗਲੋਬਲ ਸਪਲਾਈ ਚੇਨ
'ਚ ਰੁਕਾਵਟ ਹੋਣ ਦਾ ਖਦਸ਼ਾ ਹੈ। ਪਨਾਮਾ ਨਹਿਰ 'ਚ ਸੁੱਕੇ ਅਤੇ ਲਾਲ ਸਾਗਰ 'ਚ ਹੂਤੀ ਬਾਗੀਆਂ ਦੇ
ਮਿਜ਼ਾਈਲ ਹਮਲੇ ਕਾਰਨ ਗਲੋਬਲ ਸਪਲਾਈ ਚੇਨ ਪਹਿਲਾਂ ਹੀ ਵਿਗੜੀ ਹੋਈ ਹੈ। ਹੁਣ ਬਾਲਟੀਮੋਰ 'ਚ
ਬ੍ਰਿਜ ਟੁੱਟਣ ਨਾਲ ਇਸ ਦੀ ਪ੍ਰੇਸ਼ਾਨੀ ਵੱਧ ਗਈ ਹੈ। ਪੁਲ ਟੁੱਟਣ ਕਾਰਨ ਉਸ ਰੂਟ ਤੋਂ ਜਾਣ ਵਾਲੇ ਸਾਰੇ ਸ਼ਿਪ
ਰੋਕ ਦਿੱਤੇ ਗਏ ਹਨ। ਇਸ ਨਾਲ 25 ਲੱਖ ਟਨ ਕੋਲੇ ਅਤੇ ਫੋਰਡ ਮੋਟਰ ਅਤੇ ਜਨਰਲ ਮੋਟਰ ਦੁਆਰਾ
ਬਣਾਈਆਂ ਗਈਆਂ ਸੈਂਕੜੇ ਕਾਰਾਂ ਦੇ ਅਟਕਣ ਦਾ ਖ਼ਤਰਾ ਪੈਦਾ ਹੋ ਗਿਆ ਹੈ। ਇਸ ਨਾਲ ਭਾਰਤ ਲਈ ਵੀ
ਅਮਰੀਕਾ ਤੋਂ ਕੋਲੇ ਦੀ ਸਪਲਾਈ 'ਤੇ ਅਸਰ ਪੈ ਸਕਦਾ ਹੈ।ਇਸ ਤੋਂ ਇਲਾਵਾ ਬਾਲਟੀਮੋਰ ਅਮਰੀਕਾ ਤੋਂ
ਕੋਲਾ ਐਕਸਪੋਰਟ ਦਾ ਦੂਜਾ ਵੱਡਾ ਟਰਮੀਨਲ ਹੈ। ਇਸ ਤੋਂ ਖ਼ਾਸ ਤੌਰ 'ਤੇ ਭਾਰਤ ਨੂੰ ਕੋਲੇ ਦੀ ਬਰਾਮਦ
ਪ੍ਰਭਾਵਿਤ ਹੋ ਸਕਦੀ ਹੈ। ਭਾਰਤ ਦੀ ਕੁੱਲ ਕੋਲਾ ਦਰਾਮਦ 'ਚ ਅਮਰੀਕਾ ਦੀ ਹਿੱਸੇਦਾਰੀ 6 ਫ਼ੀਸਦੀ ਹੈ।
ਭਾਰਤ ਲਈ ਕੋਲੇ ਦਾ ਸਾਰਾ ਐਕਸਪੋਰਟ ਬਾਲਟੀਮੋਰ ਪੋਰਟ ਤੋਂ ਹੀ ਹੁੰਦਾ ਹੈ। ਭਾਰਤ 'ਚ ਕੋਲੇ ਦੀ
ਸਾਲਾਨਾ ਖਪਤ 1000 ਮਿਲੀਅਨ ਟਨ ਹੈ, ਜਿਸ 'ਚੋਂ 240 ਮਿਲੀਅਨ ਟਨ ਦੀ ਦਰਾਮਦ ਹੁੰਦੀ ਹੈ। ਇਸ
ਹਿਸਾਬ ਨਾਲ ਬਾਲਟੀਮੋਰ ਹਾਦਸੇ ਕਾਰਨ ਭਾਰਤ ਨੂੰ ਕਰੋੜਾਂ ਦਾ ਨੁਕਸਾਨ ਹੋ ਸਕਦਾ ਹੈ।

 ਬ੍ਰਿਟੇਨ ਦੇ ਰਾਜਾ ਚਾਰਲਸ ਤੀਜੇ ਨੇ  ਈਸਟਰ 'ਤੇ ਆਪਣੇ ਸੰਦੇਸ਼ 'ਚ ਕਿਹਾ
ਕਿ ਉਹ ਦੇਸ਼ ਦੀ ਤਨ-ਮਨ ਨਾਲ ਸੇਵਾ ਕਰਦੇ ਰਹਿਣਗੇ। ਕੈਂਸਰ ਦਾ
ਇਲਾਜ ਕਰਵਾ ਰਹੇ ਚਾਰਲਸ (75) ਦਾ ਪ੍ਰੀ-ਰਿਕਾਰਡਿੰਗ ਆਡੀਓ ਸੰਦੇਸ਼
ਵੀਰਵਾਰ ਨੂੰ ਕੇਂਦਰੀ ਇੰਗਲੈਂਡ ਦੇ ਵਰਸੇਸਟਰ ਕੈਥੇਡ੍ਰਲ ਵਿੱਚ ਪ੍ਰਸਾਰਿਤ
ਕੀਤਾ ਗਿਆ। ਪਿਛਲੇ ਮਹੀਨੇ  ਕੈਂਸਰ ਤੋਂ ਪੀੜਤ ਹੋਣ ਦਾ ਜਾਣਕਾਰੀ
ਜਨਤਕ ਕਰਨ ਤੋਂ ਬਾਅਦ ਚਾਰਲਸ ਆਪਣੇ ਨਿਰਧਾਰਤ ਪ੍ਰੋਗਰਾਮਾਂ ਤੋਂ
ਦੂਰੀ ਬਣਾ ਚੁੱਕੇ ਹਨ।ਉਨ੍ਹਾਂ ਨੇ  ਈਸਟਰ 'ਤੇ 'Royal Maundy
Service' ਵਿਚ ਨਿੱਜੀ ਤੌਰ 'ਤੇ ਸ਼ਾਮਲ ਨਾ ਹੋਣ 'ਤੇ ਅਫਸੋਸ ਪ੍ਰਗਟ
ਕੀਤਾ ਅਤੇ 'ਵਿਸ਼ੇਸ਼ ਪ੍ਰਾਰਥਨਾ' ਦੀ ਗੱਲ ਕਹੀ। ਸ਼ਾਹੀ ਘਰਾਣੇ 'ਬਕਿੰਘਮ
ਪੈਲੇਸ' ਨੇ  ਕਿਹਾ ਕਿ ਆਡੀਓ ਮਾਰਚ ਦੇ ਅੱਧ ਵਿੱਚ ਰਿਕਾਰਡ ਕੀਤੀ ਗਈ
ਸੀ ਅਤੇ ਇਸ ਵਿੱਚ ਬਾਈਬਲ ਦਾ ਪਾਠ ਵੀ ਸ਼ਾਮਲ ਹੈ। ਚਾਰਲਸ ਨੇ
ਆਪਣੇ ਸੰਦੇਸ਼ ਵਿੱਚ ਕਿਹਾ, "ਅੱਜ ਮੇਰੀ ਵਿਸ਼ੇਸ਼ ਪ੍ਰਾਰਥਨਾ ਹੈ ਕਿ ਇੱਕ-
ਦੂਜੇ ਦੀ ਸੇਵਾ ਕਰਨ ਦਾ ਸਾਡੇ ਪ੍ਰਭੂ ਦਾ ਉਦਾਹਰਣ ਸਾਨੂੰ ਹਮੇਸ਼ਾ ਪ੍ਰੇਰਿਤ
ਕਰਦਾ ਰਹੇ।"ਇਹ ਸੰਦੇਸ਼ ਅਜਿਹੇ ਸਮੇਂ ਵਿਚ ਜਾਰੀ ਕੀਤਾ ਗਿਆ ਹੈ, ਜਦੋਂ
ਚਾਰਲਸ ਦੇ ਰਾਣੀ ਕੈਮਿਲਾ ਨਾਲ ਈਸਟਰ ਐਤਵਾਰ ਨੂੰ ਚਰਚ ਵਿਚ ਜਾਣ
ਦਾ ਪ੍ਰੋਗਰਾਮ ਤੈਅ ਹੈ। ਕੈਂਸਰ ਦੀ ਜਾਂਚ ਤੋਂ ਬਾਅਦ ਇਹ ਉਨ੍ਹਾਂ ਦੀ ਸਭ ਤੋਂ
ਮਹੱਤਵਪੂਰਨ ਜਨਤਕ ਦਿੱਖ ਹੋਵੇਗੀ। ਇਹ ਨਹੀਂ ਪਤਾ ਹੈ ਕਿ ਚਾਰਲਸ
ਕਿਸ ਕਿਸਮ ਦੇ ਕੈਂਸਰ ਤੋਂ ਪੀੜਤ ਹਨ।

ਬਰੇਸ਼ੀਆ ਦੀ ਧਰਤੀ 'ਤੇ ਧੂਮ-ਧਾਮ ਨਾਲ
ਮਨਾਇਆ ਗਿਆ ਸਤਿਗੁਰੂ ਰਵਿਦਾਸ
ਮਹਾਰਾਜ ਦਾ 647ਵਾਂ ਆਗਮਨ ਪੁਰਬ

ਜਦੋਂ ਸਮਾਜ ਵਿੱਚ ਸੱਚ ਬੋਲਣ 'ਤੇ ਜੀਭ ਕੱਟ ਦਿੱਤੀ ਜਾਂਦੀ, ਸੱਚ ਨਾ ਸੁਣਨ ਕੰਨਾਂ ਵਿੱਚ ਸਿੱਕਾ
ਢਾਲ ਕੇ ਪਾ ਦਿੱਤਾ ਜਾਂਦਾ ਤੇ ਪਾਖੰਡਬਾਦ ਦਾ ਵਿਰੋਧ ਕਰਨ 'ਤੇ ਮੌਤ ਦੀ ਸਜ਼ਾ ਮੌਕੇ ਦੇ
ਹਾਕਮਰਾਨਾਂ ਵੱਲੋਂ ਦਿੱਤੀ ਜਾਂਦੀ ਸੀ, ਅਜਿਹੇ ਦੌਰ ਵਿੱਚ ਇਨਕਲਾਬ ਦਾ ਸੰਖ ਵਜਾ ਕੇ ਸੁੱਤੀ
ਮਾਨਵਤਾ ਨੂੰ ਜਗਾਉਣ ਵਾਲੇ ਮਹਾਨ ਸ਼੍ਰੋਮਣੀ ਸੰਤ ਮਹਾਨ ਇਨਕਲਾਬੀ ,ਯੁੱਗ ਪੁਰਸ਼, ਸਤਿਗੁਰੂ
ਰਵਿਦਾਸ ਮਹਾਰਾਜ ਜੀਓ ਦੇ 647ਵੇਂ ਆਗਮਨ ਪੁਰਬ ਨੂੰ ਸਮਰਪਿਤ ਵਿਸ਼ਾਲ ਸਮਾਗਮ ਤੇ
ਨਗਰ ਕੀਰਤਨ ਸੰਗਤਾਂ ਵੱਲੋਂ ਬਹੁਤ ਹੀ ਸ਼ਰਧਾਪੂਰਵਕ ਤੇ ਉਤਸ਼ਾਹ ਨਾਲ ਸਜਾਏ ਜਾ ਰਹੇ
ਹਨ।ਇਟਲੀ ਵੀ ਸਤਿਗੁਰੂ ਰਵਿਦਾਸ ਨਾਮ ਲੇਵਾ ਸੰਗਤ ਇਸ ਪਵਿੱਤਰ ਦਿਹਾੜੇ ਨੂੰ ਸਮਰਪਿਤ
ਦੇਸ਼ ਭਰ ਵਿੱਚ ਵਿਸ਼ਾਲ ਧਾਰਮਿਕ ਸਮਾਗਮ ਕਰਵਾ ਰਹੀ ਹੈ ਤੇ ਇਸ ਮਹਾਨ ਦਿਨ ਨੂੰ
ਸਮਰਪਿਤ ਵਿਸ਼ਾਲ ਪ੍ਰਕਾਸ਼ ਪੁਰਬ ਸਮਾਗਮ ਲੰਬਾਰਦੀਆਂ ਸੂਬੇ ਦੇ ਪ੍ਰਸਿੱਧ ਗੁਰਦੁਆਰਾ
ਸਾਹਿਬ ਸ੍ਰੀ ਗੁਰੂ ਰਵਿਦਾਸ ਬਾਸਾਨੋ  ਬ੍ਰੇਸ਼ੀਆਨੋ  (ਬਰੇਸ਼ੀਆ)(ਰਜਿ:) ਦੀ ਪ੍ਰਬੰਧਕ ਕਮੇਟੀ ਵੱਲੋਂ
ਸਮੂਹ ਸੰਗਤ ਦੇ ਸਹਿਯੋਗ ਨਾਲ ਧੰਨ ਸ੍ਰੀ ਗੁਰੂ ਗ੍ਰੰਥ ਸਾਹਿਬ ਜੀਓ ਦੀ ਛੱਤਰ ਛਾਇਆ ਹੇਠ
ਕਰਵਾਇਆ ਗਿਆ, ਜਿਸ ਵਿੱਚ ਆਰੰਭੇ ਸ੍ਰੀ ਆਖੰਡ ਪਾਠ ਦੇ ਭੋਗ ਉਪੰਰਤ ਵਿਸ਼ਾਲ ਕੀਰਤਨ
ਦਰਬਾਰ ਸਜਾਇਆ ਗਿਆ। ਜਿਸ ਵਿੱਚ ਸਤਿਗੁਰੂ ਰਵਿਦਾਸ ਮਹਾਰਾਜ ਜੀਓ ਦੀ ਇਲਾਹੀ
ਬਾਣੀ ਦਾ ਰਸ ਭਿੰਨਾ ਕੀਰਤਨ ਪ੍ਰਸਿੱਧ ਕੀਰਤਨੀਏ ਭਾਈ ਜਰਨੈ ਲ ਸਿੰਘ ਦੇ ਜੱਥੇ ਨੇ  ਸੰਗਤਾਂ ਨੂੰ
ਸਰਵਣ ਕਰਵਾਇਆ।

ਆਸਟ੍ਰੇਲੀਆ ਚ ਤੜਕਸਾਰ ਵਿਅਕਤੀ ਦੀ
ਗੋਲੀ ਮਾਰ ਕੇ ਹੱਤਿਆ

ਈਸਟਰ ਸੰਦੇਸ਼ ਚ ਰਾਜਾ ਚਾਰਲਸ ਨੇ  ਕਿਹਾ- ਦੇਸ਼
ਦੀ ਪੂਰੇ ਤਨ-ਮਨ ਨਾਲ ਸੇਵਾ ਕਰਦਾ ਰਹਾਂਗਾ

ਆਸਟ੍ਰੇਲੀਆ ਦੇ ਸੂਬੇ ਮੈਲਬੌਰਨ ਵਿੱਚ ਸ਼ੁੱਕਰਵਾਰ ਨੂੰ ਇੱਕ ਵਿਅਕਤੀ ਦੀ ਗੋਲੀ
ਮਾਰ ਕੇ ਹੱਤਿਆ ਕਰ ਦਿੱਤੀ ਗਈ| ਪੁਲਸ ਨੇ  ਇਹ ਜਾਣਕਾਰੀ ਦਿੱਤੀ। ਸਮਾਚਾਰ
ਏਜੰਸੀ ਸ਼ਿਨਹੂਆ ਦੀ ਰਿਪੋਰਟ ਮੁਤਾਬਕਨ ਵਿਕਟੋਰੀਆ ਪੁਲਸ ਨੇ  ਇੱਕ ਬਿਆਨ
ਵਿੱਚ ਕਿਹਾ, "ਸਥਾਨਕ ਸਮੇਂ ਅਨੁਸਾਰ ਤੜਕਸਾਰ ਗਲੇਨਰੋਏ ਵਿੱਚ ਜਸਟਿਨ
ਐਵੇਨਿਊ 'ਤੇ ਇੱਕ ਪ੍ਰਾਪਰਟੀ ਦੇ ਬਾਹਰ ਇੱਕ ਵਿਅਕਤੀ ਜ਼ਖਮੀ ਹੋ ਗਿਆ।
ਪੈਰਾਮੈਡਿਕਸ ਨੇ  ਪੀੜਤ ਨੂੰ ਮੁੜ ਸੁਰਜੀਤ ਕਰਨ ਦੀ ਕੋਸ਼ਿਸ਼ ਕੀਤੀ ਪਰ ਉਸ ਨੂੰ
ਮੌਕੇ 'ਤੇ ਮ੍ਰਿਤਕ ਘੋਸ਼ਿਤ ਕਰ ਦਿੱਤਾ ਗਿਆ।" ਪੁਲਸ ਨੇ  ਕਿਹਾ ਕਿ ਇੱਕ ਅਪਰਾਧ
ਸੀਨ ਸਥਾਪਿਤ ਕੀਤਾ ਗਿਆ ਹੈ ਅਤੇ ਜਾਂਚਕਰਤਾ ਇਸ ਸਮੇਂ ਮੌਤ ਦੇ ਆਲੇ ਦੁਆਲੇ
ਦੇ ਹਾਲਾਤ ਦਾ ਪਤਾ ਲਗਾਉਣ ਲਈ ਕੰਮ ਕਰ ਰਹੇ ਹਨ। ਅਥਾਰਟੀ ਗਵਾਹਾਂ ਨੂੰ
ਅੱਗੇ ਆਉਣ ਲਈ ਵੀ ਅਪੀਲ ਕਰ ਰਹੀ ਹੈ। ਵਿਕਟੋਰੀਆ ਪੁਲਸ ਹੋਮੀਸਾਈਡ
ਸਕੁਐਡ ਦੇ ਡਿਟੈਕਟਿਵ ਇੰਸਪੈਕਟਰ ਡੀਨ ਥਾਮਸ ਨੇ  ਕਿਹਾ, "ਇਸ ਪੜਾਅ 'ਤੇ
ਅਸੀਂ ਅਜੇ ਤੱਕ ਮ੍ਰਿਤਕ ਦੀ ਪਛਾਣ ਦੀ ਪੁਸ਼ਟੀ ਨਹੀਂ ਕੀਤੀ ਹੈ। ਹਾਲਾਂਕਿ ਅਸੀਂ
ਇਸ ਵਿਸ਼ਵਾਸ 'ਤੇ ਕੰਮ ਕਰ ਰਹੇ ਹਾਂ ਕਿ ਉਹ ਇੱਕ ਖਾਸ ਵਿਅਕਤੀ ਹੈ ਜਿਸ ਨੂੰ
ਅਸੀਂ ਜਾਣਦੇ ਹਾਂ।" ਉਸਨੇ  ਇੱਕ ਪ੍ਰੈਸ ਕਾਨਫਰੰਸ ਵਿੱਚ ਦੱਸਿਆ ਕਿ ਗੋਲੀਬਾਰੀ
ਇੱਕ ਕਾਰ ਪਾਰਕ ਵਿੱਚ ਦੁਕਾਨਾਂ ਦੀ ਇੱਕ ਪੱਟੀ ਦੇ ਬਾਹਰ ਹੋਈ ਸੀ ਅਤੇ
ਵਿਅਕਤੀ ਘਾਤਕ ਸੱਟਾਂ ਨਾਲ ਇੱਕ ਵਾਹਨ ਦੇ ਕੋਲ ਪਿਆ ਮਿਲਿਆ ਸੀ। ਥਾਮਸ
ਨੇ  ਅੱਗੇ ਕਿਹਾ, "ਇਸ ਪੜਾਅ 'ਤੇ ਇਹ ਇੱਕ ਨਿਸ਼ਾਨਾ ਹਮਲਾ ਜਾਪਦਾ ਹੈ। ਮ੍ਰਿਤਕ
ਨੂੰ ਪੁਲਸ ਜਾਣਦੀ ਹੈ ਅਤੇ ਉਸ ਦਾ ਅਪਰਾਧਿਕ ਇਤਿਹਾਸ ਹੈ।"

 ਇਜ਼ਰਾਈਲੀ ਹਵਾਈ ਹਮਲਿਆਂ ਦਾ ਬਦਲਾ ਲੈਣ ਲਈ ਲੇਬਨਾਨੀ ਅੱਤਵਾਦੀ ਸਮੂਹ ਹਿਜ਼ਬੁੱਲਾ ਨੇ  ਭਾਰੀ ਵਿਸਫੋਟਕਾਂ ਨਾਲ
ਲੈਸ ਰਾਕੇਟ ਉੱਤਰੀ ਇਜ਼ਰਾਈਲ ਵਿੱਚ ਦਾਗੇ। ਹਿਜ਼ਬੁੱਲਾ ਨੇ  ਕਿਹਾ ਕਿ ਇਸਰਾਇਲੀ ਹਵਾਈ ਹਮਲਿਆਂ ਦਾ ਬਦਲਾ ਲੈਣ
ਲਈ ਵੀਰਵਾਰ ਨੂੰ ਪਹਿਲੀ ਵਾਰ ਨਾਗਰਿਕ ਟੀਚਿਆਂ ਵਿਰੁੱਧ ਹਥਿਆਰਾਂ ਦੀ ਵਰਤੋਂ ਕੀਤੀ। ਉਸ ਅਨੁਸਾਰ ਇਜ਼ਰਾਈਲੀ
ਹਵਾਈ ਹਮਲਿਆਂ ਵਿੱਚ ਨੌਂ  ਲੋਕ ਮਾਰੇ ਗਏ ਸਨ, ਜਿਨ੍ਹਾਂ ਵਿੱਚ ਕਈ ਪੈਰਾਮੈਡਿਕਸ ਸ਼ਾਮਲ ਸਨ। ਬੁੱਧਵਾਰ ਨੂੰ ਹਵਾਈ ਅਤੇ
ਰਾਕੇਟ ਹਮਲਿਆਂ ਵਿੱਚ 16 ਲੇਬਨਾਨੀ ਅਤੇ ਇੱਕ ਇਜ਼ਰਾਈਲੀ ਨਾਗਰਿਕ ਮਾਰੇ ਗਏ ਸਨ। ਇਜ਼ਰਾਈਲੀ ਫੌਜ ਦੇ ਮੁੱਖ
ਬੁਲਾਰੇ ਰੀਅਰ ਐਡਮਿਰਲ ਡੇਨੀਅਲ ਹੇਗਾਰੀ ਨੇ  ਕਿਹਾ ਕਿ ਇਜ਼ਰਾਈਲ ਨੇ  ਪਿਛਲੇ ਹਫਤੇ ਹਿਜ਼ਬੁੱਲਾ ਦੇ 30 ਅੱਤਵਾਦੀਆਂ
ਨੂੰ ਮਾਰ ਦਿੱਤਾ ਸੀ ਅਤੇ ਹਿਜ਼ਬੁੱਲਾ ਦੇ ਕਈ ਟਿਕਾਣਿਆਂ ਨੂੰ ਤਬਾਹ ਕਰ ਦਿੱਤਾ ਸੀ। ਹਿੰਸਾ ਵਿੱਚ ਹਾਲ ਹੀ ਵਿੱਚ ਹੋਏ ਵਾਧੇ ਨੇ
ਅਮਰੀਕਾ ਅਤੇ ਸੰਯੁਕਤ ਰਾਸ਼ਟਰ ਨੂੰ ਚਿੰਤਤ ਕੀਤਾ ਹੈ। 

ਹਿਜ਼ਬੁੱਲਾ ਨੇ  ਜਵਾਬੀ ਕਾਰਵਾਈ ਚ ਉੱਤਰੀ ਇਜ਼ਰਾਈਲ ਚ ਦਾਗੇ ਰਾਕੇਟ



8 ਜੀਵਨੀ29.03 .24 High standard news
ਰਣਜੀਤ ਸਿੰਘ ਨੇ  12 ਅਪ੍ਰੈਲ 1801 ਨੂੰ ਮਹਾਰਾਜਾ ਦੀ ਉਪਾਧੀ ਗ੍ਰਹਿਣ ਕੀਤੀ। ਗੁਰੂ ਨਾਨਕ
ਦੇਵ ਜੀ ਦੇ ਵੰਸ਼ਜ ਨੇ  ਤਾਜਪੋਸ਼ੀ ਕਰਵਾਈ। ਉਸਨੇ  ਲਾਹੌਰ ਨੂੰ ਆਪਣੀ ਰਾਜਧਾਨੀ ਬਣਾਇਆ
ਅਤੇ 1802 ਵਿੱਚ ਅੰਮ੍ਰਿਤਸਰ ਵੱਲ ਚਲੇ ਗਏ। ਰਣਜੀਤ ਸਿੰਘ ਦੇ ਪਿਤਾ ਸ਼ੁਕਰਚੱਕੀਆ ਮਿਸਲ
ਦੇ ਮੁਖੀ ਸਨ। ਰਣਜੀਤ ਸਿੰਘ ਨੂੰ ਬਚਪਨ ਵਿਚ ਚੇਚਕ ਦੀ ਬੀਮਾਰੀ ਹੋ ਗਈ ਸੀ, ਜਿਸ ਕਾਰਨ
ਉਸ ਦੀ ਖੱਬੀ ਅੱਖ ਅੰਨ੍ਹੀ ਹੋ ਗਈ ਸੀ। ਬ੍ਰਿਟਿਸ਼ ਇਤਿਹਾਸਕਾਰ ਜੇ. ਟੀ. ਵ੍ਹੀਲਰ ਦੇ ਅਨੁਸਾਰ,
"ਜੇ ਉਹ ਇੱਕ ਪੀੜ੍ਹੀ ਤੋਂ ਵੱਡਾ ਹੁੰਦਾ, ਤਾਂ ਉਸਨੇ  ਪੂਰੇ ਭਾਰਤ ਨੂੰ ਜਿੱਤ ਲਿਆ ਹੁੰਦਾ।" ਮਹਾਰਾਜਾ
ਰਣਜੀਤ ਸਿੰਘ ਪੜ੍ਹਿਆ-ਲਿਖਿਆ ਨਹੀਂ ਸੀ, ਪਰ ਉਸ ਨੇ  ਆਪਣੇ ਰਾਜ ਵਿੱਚ ਸਿੱਖਿਆ ਅਤੇ
ਕਲਾ ਨੂੰ ਬਹੁਤ ਉਤਸ਼ਾਹਿਤ ਕੀਤਾ। ਉਸ ਨੇ  ਪੰਜਾਬ ਵਿੱਚ ਅਮਨ-ਕਾਨੂੰਨ ਕਾਇਮ ਰੱਖਿਆ ਅਤੇ
ਕਦੇ ਕਿਸੇ ਨੂੰ ਮੌਤ ਦੀ ਸਜ਼ਾ ਨਹੀਂ ਦਿੱਤੀ।ਰਣਜੀਤ ਸਿੰਘ ਦਾ ਜਨਮ 13 ਨਵੰਬਰ 1780 ਨੂੰ
ਗੁਜਰਾਂਵਾਲਾ (ਹੁਣ ਪਾਕਿਸਤਾਨ) ਦੇ ਜੱਟ ਸਿੱਖ ਮਹਾਰਾਜਾ ਮਹਾਂ ਸਿੰਘ ਦੇ ਪਰਿਵਾਰ ਵਿੱਚ
ਹੋਇਆ ਸੀ। ਉਨ੍ਹੀਂ ਦਿਨੀਂ ਪੰਜਾਬ 'ਤੇ ਸਿੱਖਾਂ ਅਤੇ ਅਫ਼ਗਾਨਾਂ ਦਾ ਰਾਜ ਸੀ ਜਿਨ੍ਹਾਂ ਨੇ  ਪੂਰੇ ਇਲਾਕੇ
ਨੂੰ ਕਈ ਹਿੱਸਿਆਂ ਵਿਚ ਵੰਡਿਆ ਹੋਇਆ ਸੀ। ਰਣਜੀਤ ਦਾ ਪਿਤਾ ਮਹਾਂ ਸਿੰਘ ਸ਼ੁਕਰਚਕੀਆ
ਮਿਸਲ ਦਾ ਕਮਾਂਡਰ ਸੀ। ਪੱਛਮੀ ਪੰਜਾਬ ਵਿੱਚ ਸਥਿਤ ਇਸ ਖੇਤਰ ਦਾ ਮੁੱਖ ਦਫ਼ਤਰ
ਗੁਜਰਾਂਵਾਲਾ ਵਿਖੇ ਸੀ। ਛੋਟੀ ਉਮਰ ਵਿੱਚ ਮਹਾਰਾਜਾ ਰਣਜੀਤ ਸਿੰਘ ਚੇਚਕ ਦੇ ਕਾਰਨ ਇੱਕ
ਅੱਖ ਦੀ ਨਜ਼ਰ ਗੁਆ ਬੈਠਾ। ਉਹ ਸਿਰਫ 12 ਸਾਲਾਂ ਦਾ ਸੀ ਜਦੋਂ ਉਸਦੇ ਪਿਤਾ ਦਾ ਦਿਹਾਂਤ ਹੋ
ਗਿਆ ਅਤੇ ਰਾਜ ਦਾ ਸਾਰਾ ਬੋਝ ਉਸਦੇ ਮੋਢਿਆਂ 'ਤੇ ਆ ਗਿਆ। ਛੋਟੀ ਉਮਰ ਵਿੱਚ ਹੀ ਛੋਟੇ
ਰਣਜੀਤ ਸਿੰਘ ਨੂੰ ਮਿਸਲ ਦਾ ਆਗੂ ਬਣਾ ਦਿੱਤਾ ਗਿਆ ਸੀ ਅਤੇ ਉਸ ਨੇ  ਇਸ ਜ਼ਿੰਮੇਵਾਰੀ ਨੂੰ
ਬਾਖੂਬੀ ਨਿਭਾਇਆ। ਰਣਜੀਤ ਸਿੰਘ ਸਿੱਖਾਂ ਦੀਆਂ ਬਾਰਾਂ ਮਿਸਲਾਂ ਵਿੱਚੋਂ ਇੱਕ ‘ਸੁਕਰ ਚੱਕੀਆ’
ਨਾਲ ਸਬੰਧਤ ਸੀ।ਮਹਾਂ ਸਿੰਘ ਅਤੇ ਰਾਜ ਕੌਰ ਦਾ ਪੁੱਤਰ ਰਣਜੀਤ ਸਿੰਘ ਦਸ ਸਾਲ ਦੀ ਉਮਰ
ਵਿੱਚ ਘੋੜ ਸਵਾਰੀ, ਤਲਵਾਰਬਾਜ਼ੀ ਅਤੇ ਹੋਰ ਯੁੱਧ ਕਲਾ ਵਿੱਚ ਨਿਪੁੰਨ ਹੋ ਗਿਆ। ਛੋਟੀ ਉਮਰ
ਵਿਚ ਹੀ ਰਣਜੀਤ ਸਿੰਘ ਨੇ  ਆਪਣੇ ਪਿਤਾ ਮਹਾ ਸਿੰਘ ਨਾਲ ਵੱਖ-ਵੱਖ ਫੌਜੀ ਮੁਹਿੰਮਾਂ 'ਤੇ ਜਾਣਾ
ਸ਼ੁਰੂ ਕਰ ਦਿੱਤਾ। ਮਹਾਰਾਜਾ ਰਣਜੀਤ ਸਿੰਘ ਨੇ  ਕੋਈ ਰਸਮੀ ਸਿੱਖਿਆ ਪ੍ਰਾਪਤ ਨਹੀਂ ਕੀਤੀ, ਉਹ
ਅਨਪੜ੍ਹ ਸਨ।15 ਸਾਲ ਦੀ ਉਮਰ ਵਿੱਚ, ਉਸ ਦਾ ਵਿਆਹ 'ਕਨ੍ਹੱਈਆ ਮਿਸਲ' ਦੇ ਸਰਦਾਰ
ਦੀ ਧੀ ਨਾਲ ਹੋਇਆ ਸੀ ਅਤੇ ਕਈ ਸਾਲਾਂ ਤੱਕ ਉਸ ਦੀਆਂ ਗਤੀਵਿਧੀਆਂ ਨੂੰ ਉਸਦੀ
ਅਭਿਲਾਸ਼ੀ ਵਿਧਵਾ ਸੱਸ ਸਦਾਕੌਰ ਦੁਆਰਾ ਨਿਰਦੇਸ਼ਤ ਕੀਤਾ ਗਿਆ ਸੀ। ਨੱਕੀਆਂ ਦੀ ਧੀ ਨਾਲ
ਦੂਜੇ ਵਿਆਹ ਨੇ  ਰਣਜੀਤ ਸਿੰਘ ਨੂੰ ਸਿੱਖ ਰਿਆਸਤਾਂ (ਜਾਗੀਰਦਾਰਾਂ) ਵਿਚ ਮਹੱਤਵਪੂਰਨ ਬਣਾ
ਦਿੱਤਾ। ਜ਼ਿੰਦਾ ਰਾਣੀ ਰਣਜੀਤ ਸਿੰਘ ਦੀ ਪੰਜਵੀਂ ਰਾਣੀ ਅਤੇ ਉਸ ਦੇ ਸਭ ਤੋਂ ਛੋਟੇ ਪੁੱਤਰ ਦਲੀਪ
ਸਿੰਘ ਦੀ ਮਾਂ ਸੀ।ਮਹਾਰਾਜਾ ਰਣਜੀਤ ਸਿੰਘ ਸੁਭਾਅ ਪੱਖੋਂ ਬਹੁਤ ਸਾਦਾ ਵਿਅਕਤੀ ਸੀ।
ਮਹਾਰਾਜਾ ਦਾ ਖਿਤਾਬ ਹਾਸਲ ਕਰਨ ਤੋਂ ਬਾਅਦ ਵੀ ਰਣਜੀਤ ਸਿੰਘ ਆਪਣੇ ਦਰਬਾਰੀਆਂ ਨਾਲ
ਜ਼ਮੀਨ 'ਤੇ ਬੈਠਦਾ ਸੀ। ਉਹ ਆਪਣੇ ਉਦਾਰ ਸੁਭਾਅ, ਨਿਆਂ ਅਤੇ ਸਾਰੇ ਧਰਮਾਂ ਪ੍ਰਤੀ ਬਰਾਬਰੀ
ਦੀ ਉੱਚ ਭਾਵਨਾ ਲਈ ਮਸ਼ਹੂਰ ਸੀ। ਉਹ ਆਪਣੀ ਪਰਜਾ ਦੇ ਦੁੱਖ-ਸੁੱਖ ਨੂੰ ਦੂਰ ਕਰਨ ਲਈ
ਹਮੇਸ਼ਾ ਯਤਨਸ਼ੀਲ ਰਹਿੰਦਾ ਸੀ। ਇੰਝ ਜਾਪਦਾ ਸੀ ਜਿਵੇਂ ਉਸਦਾ ਧਰਮ ਆਪਣੀ ਪਰਜਾ ਦੀ
ਆਰਥਿਕ ਖੁਸ਼ਹਾਲੀ ਅਤੇ ਸੁਰੱਖਿਆ ਨੂੰ ਯਕੀਨੀ ਬਣਾਉਣਾ ਸੀ। ਮਹਾਰਾਜਾ ਰਣਜੀਤ ਸਿੰਘ ਨੇ
ਲਗਭਗ 40 ਸਾਲ ਰਾਜ ਕੀਤਾ। ਉਸਨੇ  ਆਪਣੇ ਰਾਜ ਨੂੰ ਇੰਨਾ ਸ਼ਕਤੀਸ਼ਾਲੀ ਅਤੇ ਖੁਸ਼ਹਾਲ
ਬਣਾ ਲਿਆ ਸੀ ਕਿ ਉਸਦੇ ਜੀਵਨ ਕਾਲ ਦੌਰਾਨ ਕੋਈ ਵੀ ਹਮਲਾਵਰ ਫੌਜ ਉਸਦੇ ਸਾਮਰਾਜ
ਵੱਲ ਦੇਖਣ ਦੀ ਹਿੰਮਤ ਨਹੀਂ ਕਰੇਗੀ। ਸ਼ੁਰੂ ਵਿਚ ਉਸ ਦਾ ਰਾਜ ਸਿਰਫ਼ ਥੋੜ੍ਹੇ ਜਿਹੇ ਖੇਤਰ ਵਿਚ
ਹੀ ਸੀ ਅਤੇ ਉਸ ਦੀ ਫ਼ੌਜੀ ਤਾਕਤ ਵੀ ਸੀਮਤ ਸੀ। 1793 ਈ: ਤੋਂ 1798 ਈ: ਦੇ ਵਿਚਕਾਰ,
ਅਫ਼ਗਾਨ ਸ਼ਾਸਕ ਜ਼ਮਾਨ ਸ਼ਾਹ ਦੇ ਲਗਾਤਾਰ ਹਮਲਿਆਂ ਦੇ ਨਤੀਜੇ ਵਜੋਂ, ਪੰਜਾਬ ਵਿੱਚ ਇੰਨੀ
ਅਰਾਜਕਤਾ ਫੈਲ ਗਈ ਕਿ ਉਨੀ ਸਾਲਾਂ ਦੇ ਰਣਜੀਤ ਸਿੰਘ ਨੇ  ਜੁਲਾਈ 1799 ਈ: ਦੇ ਮਹੀਨੇ
ਲਾਹੌਰ 'ਤੇ ਕਬਜ਼ਾ ਕਰ ਲਿਆ ਅਤੇ ਜ਼ਮਾਨ ਸ਼ਾਹ ਨੇ , ਹਾਲਾਤ ਨੇ  ਉਸ ਨੂੰ ਉੱਥੋਂ ਦਾ ਉਪ
ਰਾਜਪਾਲ ਮੰਨ ਲਿਆ ਅਤੇ ਇਸ ਕਰ ਕੇ ਉਸ ਨੂੰ ਰਾਜੇ ਦੀ ਉਪਾਧੀ ਦਿੱਤੀ ਗਈ। 1798 –
1799 ਈ: ਵਿਚ ਅਫਗਾਨਿਸਤਾਨ ਦੇ ਸ਼ਾਸਕ 'ਜਮਾਨਸ਼ਾਹ' ਨੇ  ਪੰਜਾਬ 'ਤੇ ਹਮਲਾ ਕੀਤਾ।
ਵਾਪਸ ਜਾਂਦੇ ਸਮੇਂ ਉਸ ਦੀਆਂ ਕੁਝ ਤੋਪਾਂ ਚਨਾਬ ਦਰਿਆ ਵਿੱਚ ਜਾ ਡਿੱਗੀਆਂ। ਰਣਜੀਤ ਸਿੰਘ
ਨੇ  ਉਨ੍ਹਾਂ ਨੂੰ ਹਟਾ ਕੇ ਆਪਣੇ ਕੋਲ ਭੇਜ ਦਿੱਤਾ। ਇਸ ਸੇਵਾ ਦੇ ਬਦਲੇ ਜਮਾਂਸ਼ਾਹ ਨੇ  ਰਣਜੀਤ ਸਿੰਘ
ਨੂੰ ਲਾਹੌਰ ਦਾ ਸ਼ਾਸਕ ਨਿਯੁਕਤ ਕੀਤਾ ਅਤੇ ਉਸ ਨੂੰ ਰਾਜਾ ਦਾ ਖਿਤਾਬ ਦਿੱਤਾ।ਰਣਜੀਤ ਸਿੰਘ ਨੇ
ਕੁਝ ਸਿੱਖ ਮਿਸਲਾਂ ਨਾਲ ਵਿਆਹੁਤਾ ਸਬੰਧ ਕਾਇਮ ਕਰਕੇ ਆਪਣਾ ਪ੍ਰਭਾਵ ਵਧਾਉਣ ਦੀ ਕੋਸ਼ਿਸ਼
ਕੀਤੀ। 1805 ਈ: ਵਿਚ ਇਸ ਨੇ  ਅੰਮ੍ਰਿਤਸਰ ਅਤੇ ਜੰਮੂ ਉੱਤੇ ਕਬਜ਼ਾ ਕਰ ਲਿਆ। ਹੁਣ ਪੰਜਾਬ
ਦੀ ਰਾਜਨੀਤਿਕ ਰਾਜਧਾਨੀ (ਲਾਹੌਰ) ਅਤੇ ਧਾਰਮਿਕ ਰਾਜਧਾਨੀ (ਅੰਮ੍ਰਿਤਸਰ) ਦੋਵੇਂ ਉਸਦੇ
ਕਬਜ਼ੇ ਹੇਠ ਆ ਗਏ। ਇਸ ਸਮੇਂ ਤੱਕ ਫਰਾਂਸ ਦਾ ਨੈ ਪੋਲੀਅਨ ਆਪਣੇ ਸਿਖਰ 'ਤੇ ਸੀ, ਇਸ ਲਈ
ਇਹ ਯਕੀਨੀ ਬਣਾਉਣ ਲਈ ਕਿ ਉਸ ਦਾ ਪ੍ਰਭਾਵ ਭਾਰਤ 'ਤੇ ਨਾ ਪਵੇ, ਤਤਕਾਲੀ ਗਵਰਨਰ-
ਜਨਰਲ ਲਾਰਡ ਮਿੰਟੋ ਨੇ  ਆਪਣੇ ਦੂਤ ਪੰਜਾਬ, ਇਰਾਨ ਅਤੇ ਅਫਗਾਨਿਸਤਾਨ ਭੇਜੇ। 25
ਅਪ੍ਰੈਲ 1809 ਨੂੰ ‘ਚਾਰਲਸ ਮੈਟਕਾਫ’ ਅਤੇ ਮਹਾਰਾਜਾ ਰਣਜੀਤ ਸਿੰਘ ਵਿਚਕਾਰ ‘ਅੰਮ੍ਰਿਤਸਰ
ਦੀ ਸੰਧੀ’ ਹੋਈ। ਸੰਧੀ ਦੀਆਂ ਸ਼ਰਤਾਂ ਅਨੁਸਾਰ ਸਤਲੁਜ ਦਰਿਆ ਦੇ ਪੂਰਬੀ ਕੰਢੇ ਦੇ ਇਲਾਕੇ
ਅੰਗਰੇਜ਼ਾਂ ਦੇ ਕਬਜ਼ੇ ਹੇਠ ਆ ਗਏ। ਰਣਜੀਤ ਸਿੰਘ ਫਰਾਂਸੀਸੀ ਭਾੜੇ ਦੇ ਸੈਨਿਕਾਂ ਨਾਲ ਰਾਜ
ਸਭਾ ਵਿਚ ਕਿਉਂਕਿ ਨੈ ਪੋਲੀਅਨ ਦੀ ਸ਼ਕਤੀ ਕਮਜ਼ੋਰ ਹੋ ਗਈ ਸੀ, ਅਤੇ ਇਰਾਨ ਦੇ ਇੰਗਲੈਂਡ
ਨਾਲ ਸਬੰਧ ਸੁਧਰ ਗਏ ਸਨ। ਇਸ ਲਈ ਇਹਨਾਂ ਹਾਲਤਾਂ ਵਿਚ ਰਣਜੀਤ ਸਿੰਘ ਲਈ
ਅੰਮ੍ਰਿਤਸਰ ਦੀ ਸੰਧੀ ਜ਼ਰੂਰੀ ਹੋ ਗਈ। 
ਰਣਜੀਤ ਸਿੰਘ ਦਾ ਪ੍ਰਸ਼ਾਸਨ ਵੀ ਅਹਿਮ ਸੀ। ਨਿਰੰਕੁਸ਼ ਹੋਣ ਦੇ ਬਾਵਜੂਦ 'ਖਾਲਸੇ' ਦੇ ਨਾਂ 'ਤੇ
ਰਾਜ ਕੀਤਾ। ਉਸ ਦੀ ਸਰਕਾਰ ਨੂੰ ‘ਸਰਕਾਰ ਖਾਲਸਾ’ ਕਿਹਾ ਜਾਂਦਾ ਸੀ। ਉਸਨੇ  ਗੁਰੂ ਨਾਨਕ
ਅਤੇ ਗੁਰੂ ਗੋਬਿੰਦ ਸਿੰਘ ਜੀ ਦੇ ਨਾਮ ਦੇ ਸਿੱਕੇ ਜਾਰੀ ਕੀਤੇ, ਪਰ ਉਸਨੇ  ਗੁਰਮਤ ਨੂੰ ਉਤਸ਼ਾਹਿਤ
ਨਹੀਂ ਕੀਤਾ। ਉਸਨੇ  ਡੋਗਰਿਆਂ ਅਤੇ ਮੁਸਲਮਾਨਾਂ ਨੂੰ ਉੱਚ ਅਹੁਦੇ ਦਿੱਤੇ। ਫਕੀਰ 'ਅਜ਼ੀਜ਼ੂਦੀਨ'
ਉਸਦਾ ਵਿਦੇਸ਼ ਮੰਤਰੀ ਸੀ ਅਤੇ ਦੀਵਾਨ 'ਦੀਨਾਨਾਥ' ਉਸਦਾ ਵਿੱਤ ਮੰਤਰੀ ਸੀ। ਭਾਰਤੀ
ਇਤਿਹਾਸ ਵਿੱਚ ਆਪਣੀ ਥਾਂ ਬਣਾਉਣ ਵਾਲੇ ਸੂਰਬੀਰ ਮਹਾਰਾਜਾ ਰਣਜੀਤ ਸਿੰਘ ਦੀ 7 ਜੂਨ
1839 ਨੂੰ 58 ਸਾਲ ਦੀ ਉਮਰ ਵਿੱਚ ਮੌਤ ਹੋ ਗਈ ਸੀ। ਉਨ੍ਹਾਂ ਨੇ  ਆਖਰੀ ਸਾਹ ਲਾਹੌਰ ਵਿੱਚ
ਲਿਆ। ਸਦੀਆਂ ਬੀਤ ਜਾਣ ਤੋਂ ਬਾਅਦ ਵੀ ਉਨ੍ਹਾਂ ਨੂੰ ਉਨ੍ਹਾਂ ਦੀ ਦਲੇਰੀ ਅਤੇ ਬਹਾਦਰੀ ਲਈ
ਯਾਦ ਕੀਤਾ ਜਾਂਦਾ ਹੈ। ਪਹਿਲੀ ਸਿੱਖ ਖਾਲਸਾ ਫੌਜ ਨੂੰ ਜਥੇਬੰਦ ਕਰਨ ਦਾ ਸਿਹਰਾ ਵੀ ਮਹਾਰਾਜਾ
ਰਣਜੀਤ ਸਿੰਘ ਨੂੰ ਜਾਂਦਾ ਹੈ। ਉਸਦੀ ਮੌਤ ਤੋਂ ਬਾਅਦ ਉਸਦੇ ਪੁੱਤਰ ਮਹਾਰਾਜਾ ਖੜਕ ਸਿੰਘ ਨੇ
ਉਸਦੀ ਗੱਦੀ ਸੰਭਾਲੀ।

ਮਹਾਰਾਜਾ ਰਣਜੀਤ ਸਿੰਘ ਦੀ ਜੀਵਨੀ।ਮਹਾਰਾਜਾ ਰਣਜੀਤ ਸਿੰਘ ਦੀ ਜੀਵਨੀ।

ਮਹਾਭਾਰਤ ਦੇ ਯੁੱਧ ਦੀ ਸਮਾਪਤੀ ਤੋਂ ਬਾਅਦ, ਸਾਰੇ ਪਾਂਡਵ ਸਰੀਰਕ ਤੌਰ 'ਤੇ ਸਵਰਗ ਚਲੇ
ਗਏ। ਸਵਰਗ ਦਾ ਅਰਥ ਹੈ ਹਿਮਾਲਿਆ ਦਾ ਕੁਝ ਖੇਤਰ ਜਿੱਥੇ ਇੰਦਰਾਦੀ ਨੇ  ਰਾਜ ਕੀਤਾ।
ਜਦੋਂ ਪੰਜ ਪਾਂਡਵ ਆਪਣਾ ਰਾਜ ਪਰੀਕਸ਼ਤ ਨੂੰ ਸੌਂਪ ਕੇ ਸਵਰਗ ਦੀ ਕਠਿਨ ਯਾਤਰਾ ਕਰ
ਰਹੇ ਸਨ ਤਾਂ ਇਸ ਯਾਤਰਾ ਵਿੱਚ ਦ੍ਰੋਪਦੀ ਵੀ ਉਨ੍ਹਾਂ ਦੇ ਨਾਲ ਸੀ। ਹਰ ਕੋਈ ਚਾਹੁੰਦਾ ਸੀ ਕਿ
ਅਸੀਂ ਸਰੀਰਕ ਤੌਰ 'ਤੇ ਸਵਰਗ ਪਹੁੰਚੀਏ। ਪਰ ਰਸਤੇ ਵਿਚ ਕੁਝ ਅਜਿਹਾ ਹੋਇਆ ਕਿ
ਇਕ-ਇਕ ਕਰਕੇ ਪਾਂਡਵ ਹੇਠਾਂ ਡਿੱਗ ਪਏ ਅਤੇ ਮਰ ਗਏ।
 ਯਾਤਰਾ ਦੌਰਾਨ, ਜਦੋਂ ਪਾਂਡਵ ਬ੍ਰਾਡੀਨਾਥ ਪਹੁੰਚੇ ਅਤੇ ਉਥੋਂ ਅੱਗੇ ਵਧੇ ਤਾਂ ਦਰੋਪਦੀ ਲਈ
ਸਰਸਵਤੀ ਨਦੀ ਦੇ ਸਰੋਤ 'ਤੇ ਨਦੀ ਨੂੰ ਪਾਰ ਕਰਨਾ ਮੁਸ਼ਕਲ ਹੋ ਗਿਆ। ਅਜਿਹੇ ਸਮੇਂ ਭੀਮ
ਨੇ  ਇੱਕ ਵੱਡੀ ਚੱਟਾਨ ਚੁੱਕ ਕੇ ਨਦੀ ਦੇ ਵਿਚਕਾਰ ਸੁੱਟ ਦਿੱਤੀ। ਦਰੋਪਦੀ ਨੇ  ਇਸ ਚੱਟਾਨ 'ਤੇ
ਚੱਲ ਕੇ ਸਰਸਵਤੀ ਨਦੀ ਨੂੰ ਪਾਰ ਕੀਤਾ। ਕਿਹਾ ਜਾਂਦਾ ਹੈ ਕਿ ਇਹ ਚੱਟਾਨ ਅੱਜ ਵੀ ਮਾਨਾ
ਪਿੰਡ ਵਿੱਚ ਸਰਸਵਤੀ ਦੇ ਮੂਲ ਸਥਾਨ 'ਤੇ ਦੇਖੀ ਜਾ ਸਕਦੀ ਹੈ। ਇਸ ਨੂੰ ਇਸ ਵੇਲੇ ਭੀਮਾ
ਪੁਲ ਕਿਹਾ ਜਾਂਦਾ ਹੈ।
ਹਾਲਾਂਕਿ, ਮਹਾਭਾਰਤ ਦੀ ਕਹਾਣੀ ਦੇ ਅਨੁਸਾਰ, ਪੰਜ ਪਾਂਡਵ, ਦ੍ਰੋਪਦੀ ਅਤੇ ਇੱਕ ਕੁੱਤਾ ਅੱਗੇ
ਤੁਰਨ ਲੱਗੇ। ਇਕ ਥਾਂ 'ਤੇ ਦ੍ਰੌਪਦੀ ਖਹਿਬੜ ਕੇ ਡਿੱਗ ਪਈ। ਦ੍ਰੌਪਦੀ ਨੂੰ ਡਿੱਗਦਾ ਦੇਖ ਕੇ
ਭੀਮ ਨੇ  ਯੁਧਿਸ਼ਠਿਰ ਨੂੰ ਪੁੱਛਿਆ ਕਿ ਦਰੋਪਦੀ ਨੇ  ਕਦੇ ਕੋਈ ਪਾਪ ਨਹੀਂ ਕੀਤਾ, ਫਿਰ ਉਹ
ਡਿੱਗਣ ਦਾ ਕੀ ਕਾਰਨ ਸੀ? ਯੁਧਿਸ਼ਠਰ ਨੇ  ਕਿਹਾ- ਦਰੋਪਦੀ ਸਾਡੇ ਸਾਰਿਆਂ ਨਾਲੋਂ ਅਰਜੁਨ
ਨੂੰ ਪਿਆਰ ਕਰਦੀ ਸੀ। ਇਸੇ ਕਾਰਨ ਉਸ ਨਾਲ ਅਜਿਹਾ ਹੋਇਆ। ਇਹ ਕਹਿ ਕੇ
ਯੁਧਿਸ਼ਠਰ ਦ੍ਰੋਪਦੀ ਵੱਲ ਦੇਖੇ ਬਿਨਾਂ ਅੱਗੇ ਵਧ ਗਏ।
ਲੋਕ-ਕਥਾਵਾਂ ਅਨੁਸਾਰ ਸਵਰਗ ਦੀ ਯਾਤਰਾ ਦੌਰਾਨ ਦ੍ਰੋਪਦੀ ਭੀਮ ਦੇ ਸਹਾਰੇ ਤੁਰਨ ਲੱਗੀ
ਪਰ ਦ੍ਰੋਪਦੀ ਜ਼ਿਆਦਾ ਦੂਰ ਨਾ ਤੁਰ ਸਕੀ ਅਤੇ ਉਹ ਵੀ ਡਿੱਗਣ ਲੱਗੀ। ਅਜਿਹੇ ਸਮੇਂ ਭੀਮ
ਨੇ  ਦ੍ਰੋਪਦੀ ਦੀ ਦੇਖਭਾਲ ਕੀਤੀ। ਉਸ ਸਮੇਂ ਦਰੋਪਦੀ ਨੇ  ਕਿਹਾ - ਸਾਰੇ ਭਰਾਵਾਂ ਵਿੱਚੋਂ ਭੀਮ ਨੇ
ਮੈਨੂੰ ਸਭ ਤੋਂ ਵੱਧ ਪਿਆਰ ਕੀਤਾ ਹੈ ਅਤੇ ਮੈਂ ਅਗਲੇ ਜਨਮ ਵਿੱਚ ਫਿਰ ਭੀਮ ਦੀ ਪਤਨੀ
ਬਣਨਾ ਚਾਹਾਂਗੀ।
ਕੁਝ ਸਮੇਂ ਬਾਅਦ ਸਹਿਦੇਵ ਵੀ ਹੇਠਾਂ ਡਿੱਗ ਪਿਆ। ਫਿਰ ਭੀਮ ਨੇ  ਪੁੱਛਿਆ ਕਿ ਸਹਿਦੇਵ
ਕਿਉਂ ਡਿੱਗ ਪਿਆ? ਯੁਧਿਸ਼ਠਰ ਨੇ  ਕਿਹਾ - ਸਹਿਦੇਵ ਨੇ  ਕਿਸੇ ਨੂੰ ਵੀ ਆਪਣੇ ਵਰਗਾ
ਵਿਦਵਾਨ ਨਹੀਂ ਸਮਝਿਆ, ਇਸ ਨੁਕਸ ਕਾਰਨ ਉਸ ਨੂੰ ਡਿੱਗਣਾ ਪਿਆ। ਕੁਝ ਸਮੇਂ ਬਾਅਦ
ਨਕੁਲ ਵੀ ਹੇਠਾਂ ਡਿੱਗ ਪਿਆ। ਭੀਮ ਦੇ ਪੁੱਛਣ 'ਤੇ ਯੁਧਿਸ਼ਠਰ ਨੇ  ਦੱਸਿਆ ਕਿ ਨਕੁਲ ਨੂੰ
ਆਪਣੀ ਸ਼ਕਲ 'ਤੇ ਬਹੁਤ ਮਾਣ ਸੀ। ਇਸੇ ਲਈ ਅੱਜ ਇਹ ਇਸ ਗਤੀ 'ਤੇ ਪਹੁੰਚ ਗਿਆ ਹੈ।
ਕੁਝ ਸਮੇਂ ਬਾਅਦ ਅਰਜੁਨ ਵੀ ਹੇਠਾਂ ਡਿੱਗ ਪਿਆ। ਯੁਧਿਸ਼ਠਰ ਨੇ  ਭੀਮ ਨੂੰ ਕਿਹਾ -
ਅਰਜੁਨ ਨੂੰ ਆਪਣੀ ਬਹਾਦਰੀ 'ਤੇ ਮਾਣ ਸੀ। ਅਰਜੁਨ ਨੇ  ਕਿਹਾ ਸੀ ਕਿ ਉਹ ਇੱਕ ਦਿਨ
ਵਿੱਚ ਦੁਸ਼ਮਣਾਂ ਦਾ ਨਾਸ਼ ਕਰ ਦੇਵੇਗਾ, ਪਰ ਅਜਿਹਾ ਨਹੀਂ ਕਰ ਸਕਿਆ। ਉਸ ਦੇ ਹੰਕਾਰ
ਕਾਰਨ ਹੀ ਅੱਜ ਅਰਜੁਨ ਦੀ ਇਹ ਹਾਲਤ ਹੈ। ਇਹ ਕਹਿ ਕੇ ਯੁਧਿਸ਼ਠਰ ਅੱਗੇ ਵਧਿਆ।
ਥੋੜ੍ਹਾ ਅੱਗੇ ਤੁਰ ਕੇ ਭੀਮ ਵੀ ਹੇਠਾਂ ਡਿੱਗ ਪਿਆ। ਫਿਰ ਜਦੋਂ ਭੀਮ ਨੇ  ਯੁਧਿਸ਼ਠਿਰ ਨੂੰ ਡਿੱਗਣ
ਦਾ ਕਾਰਨ ਪੁੱਛਿਆ ਤਾਂ ਉਸ ਨੇ  ਦੱਸਿਆ ਕਿ ਉਹ ਬਹੁਤ ਜ਼ਿਆਦਾ ਖਾਂਦੇ ਸਨ ਅਤੇ ਆਪਣੀ
ਤਾਕਤ ਦਾ ਝੂਠਾ ਪ੍ਰਦਰਸ਼ਨ ਕਰਦੇ ਸਨ। ਇਸੇ ਲਈ ਅੱਜ ਤੁਹਾਨੂੰ ਜ਼ਮੀਨ 'ਤੇ ਡਿੱਗਣਾ
ਪਿਆ। ਇਹ ਕਹਿ ਕੇ ਯੁਧਿਸ਼ਠਰ ਅੱਗੇ ਵਧਿਆ। ਸਿਰਫ਼ ਉਹੀ ਕੁੱਤਾ ਉਨ੍ਹਾਂ ਦੇ ਨਾਲ ਤੁਰਦਾ
ਰਿਹਾ।
ਯੁਧਿਸ਼ਠਿਰ ਥੋੜੀ ਦੂਰੀ ਹੀ ਤੁਰਿਆ ਸੀ ਜਦੋਂ ਭਗਵਾਨ ਇੰਦਰ ਖੁਦ ਉਨ੍ਹਾਂ ਨੂੰ ਸਵਰਗ ਵਿੱਚ
ਲੈ ਜਾਣ ਲਈ ਆਪਣੇ ਰੱਥ ਨਾਲ ਆਏ। ਤਦ ਯੁਧਿਸ਼ਠਰ ਨੇ  ਇੰਦਰ ਨੂੰ ਕਿਹਾ - ਮੇਰਾ ਭਰਾ
ਅਤੇ ਦਰੋਪਦੀ ਰਸਤੇ ਵਿੱਚ ਡਿੱਗ ਪਏ ਹਨ। ਅਜਿਹਾ ਪ੍ਰਬੰਧ ਕਰੋ ਕਿ ਉਹ ਵੀ ਸਾਡੇ ਨਾਲ
ਆਉਣ। ਤਦ ਇੰਦਰ ਨੇ  ਕਿਹਾ ਕਿ ਇਹ ਸਾਰੇ ਆਪਣੇ ਸਰੀਰ ਤਿਆਗ ਕੇ ਸਵਰਗ ਵਿੱਚ
ਜਾ ਚੁੱਕੇ ਹਨ ਪਰ ਤੁਸੀਂ ਸਰੀਰਕ ਰੂਪ ਵਿੱਚ ਸਵਰਗ ਵਿੱਚ ਜਾਵੋਗੇ।
ਇੰਦਰ ਦੀ ਗੱਲ ਸੁਣ ਕੇ ਯੁਧਿਸ਼ਠਰ ਨੇ  ਕਿਹਾ ਕਿ ਇਹ ਕੁੱਤਾ ਵੀ ਉਸ ਦੇ ਨਾਲ ਜਾਵੇਗਾ ਪਰ
ਇੰਦਰ ਨੇ  ਅਜਿਹਾ ਕਰਨ ਤੋਂ ਇਨਕਾਰ ਕਰ ਦਿੱਤਾ। ਕਾਫੀ ਦੇਰ ਤੱਕ ਸਮਝਾਉਣ ਦੇ ਬਾਵਜੂਦ
ਵੀ ਜਦੋਂ ਯੁਧਿਸ਼ਠਰ ਬਿਨਾਂ ਕੁੱਤੇ ਦੇ ਸਵਰਗ ਜਾਣ ਲਈ ਰਾਜ਼ੀ ਨਹੀਂ ਹੋਏ ਤਾਂ ਯਮਰਾਜ ਕੁੱਤੇ
ਦੇ ਰੂਪ ਵਿੱਚ ਆਪਣੇ ਅਸਲੀ ਰੂਪ ਵਿੱਚ ਪ੍ਰਗਟ ਹੋਏ। ਯੁਧਿਸ਼ਠਿਰ ਨੂੰ ਆਪਣੇ ਧਰਮ ਵਿੱਚ
ਸਥਾਪਿਤ ਦੇਖ ਕੇ ਯਮਰਾਜ ਖੁਸ਼ ਹੋਏ। ਇਸ ਤੋਂ ਬਾਅਦ ਇੰਦਰ ਅਤੇ ਯੁਧਿਸ਼ਠਰ ਰੱਥ ਵਿੱਚ
ਸਵਾਰ ਹੋ ਕੇ ਸਵਰਗ ਵੱਲ ਰਵਾਨਾ ਹੋਏ।


